
Têkiliyên zayendperest ku tê de 
jin her tim zayenda bindest e, 
bingeha xwe ji newekheviya za‐
yendan digire. Em dizanin per‐
gala ku em tê de dijîn, li gorî 
berjewendiyên zayenda mêr a 
serdest (û spî) xwe sazî kiriye û 
di her qadê civakê de ev ser‐
destî tê parastin. Lewma ye ku 
dema mijar ‘tundiya li ser jinan’ 
be, jin çiqas ‘qurbaniya’ mijarê 
be jî, di dawiya dawî de ya sûc‐
dar ew dibe. Di lîteraturê de ji 

vê yekê re ‘victim blaming’ tê 
gotin. Ango sûcdarkirina qurba‐
niyê. Ev têgeh di salên 1970’î 
de li Amerikayê di dozên teca‐
wizan de pêş ket. Ji bo barê ta‐
wanbariyê ji ser faîl bê rakirin, li 
gorî vê têgehê jinên ku tê teca‐
wizkirin sûcdar tê dîtin. Ango 
wekî mînakên ku em ji roja xwe 
ya îro jî dizanin, dema jineke le‐
qayî tacîz û tecawizê were, 
destpêkê tê pirsîn, ka gelo ew... 
Munewer Azîzoglu Bazan / R.2

Di hemû pêvajoyên pêşketina 
teknolojiyê de mirov hinekî şaş û 
metel dimîne. Berê jî li gorî dema xwe 
hin tişt hebûn lê ne wekî niha pêşket-
inên rojane hebûn. Mînaka herî 
balkêş a hatina elektrîkê bû. Bi hatina 
wê re gelek serpêhatiyên ecêb bi serê 
mirovan dihatin. Wekî mînak dema ku 
nû elektrîk anîbûn gundekî pîrekî 
gotina mala wan ava be cihê şûjina 
min jî çêkirine. Pîrê şûjina xwe dirêjî 
pirîza elektrîkê kiribû û elektrîkê ew 
zeft kiribû... Dildarê Amedê / R.10

Lanetiyên ser rûyê erdê

Di dîroka kurdan de yek ji şaristaniyên sereke şaris‐
taniya Huriyan e.  Çand û zimanê huriyan bi hezar 
salan li ser qebîle, eşîr û şaristaniyên Kurdistanê 
bandor kiriye. Ew qas bandor... Zinar Ronî  / R.12

Dîroka şaristaniya huriyan

Em û teknolojî 

Qeyranê gel daxist qadê 

Sihbeta dost û yaran, gelek deman heçkû mirovî di 
nava gêrestêran de digerîne. Tu xwe di nava gêreyê 
de dibînî lê dûr jî hizra stêrên geş dikî. Ez qala çi 
dikim? Helbet sihbeta wan mirov geş dike, digel vê, 
bihîstin, dîtin û zanînên te... Kenan Colemêrgî / R.5

Dêrezor çima biçûk e?
Gelo hemû kes weke ku tê xwestin, ango dixwaze 

dikare bijî? Li gorî nêrîna min divê her kes pirseke 
wisa ji xwe bike, yanî “ez ê çawa bijîm? “Ji ber her 
kes ne xwediyê hûnereke wisa ye ku bizanibe bijî. 
Gelek mirov jiyana erzan... Kurdistan Lezgiyeva / R.6

Jiyana rast jiyana azad e!
Qeyrana aborî ya vê gavê yekser bi şerê heyî ve 

girêdayî ye. Wekî tê zanîn (MGK) konseya ew‐
lehî ya neteweyî di cotmeha 2014’an de biryara 
şer da. Xwestin pêşî li ber pêşketina civakê aborî 
û siyasî ya kurdan bibirin... Ehmed Pelda / R.7

Ziyana Şer a Demkurt û Demdirêj

Rûsya de serra 1917î de 25ê Teş‐
rîna Verêne de şorişê bolşevîkan 
ame meydan. Sayeyê nê şorişî sarê 
ke herdê Rûsya de ciwîyêne heqa 
dîyarkerdisê ameyoxê xo girewte. 
O wext Rûsya de da‐di sey etnîsî‐
teyî estbî. Mîyanê nê etnîsîteyan 
de bêgûman kurdî kî estbî. Ê zafî 
vaşûrê Qafqasya de mendêne. 
Mîsal Azerbaycan, Armenîstan û 
Gurcistan de vila bîbî. Goreyê hû‐
maritisê nifusê serra 1926î Juyîya 
Komaranê Sovyetan ê Sosyalîstan 
de (JKSS) da hewtay (69.184) kurdî 
estbî. Zafîya kurdan rojawanê 
Azerbaycanî de ciwîyayêne. Îda‐
reyê Moskova rojawanê Azerbay‐
canî de seba... Dr. Îsmet Konak / R.9

Kokê nameyê  
Kurdîstanê 

Me vê carê li ser rewşa zimanê 
kurdî, polîtîkayên asîmîlasyonê û 
rê û rêbazên parastina zimanê 
kurdî bi nivîskar û zimannas Zana 
Farqînî re hevpeyvîn kir. Zana der‐
barê ast û rewşa zimanê kurdî û rê 
û rêbazên xweparastina ji bişaftin 
û windabûnê de bersiva pirsên me 
dan.  Zana Farqînî li ser rewşa 
ziman wiha got: “Divê em ji duali‐
yan ve li ser meseleyê rawestin û 
wisan bersiva pirsê bidin. Aliyê herî 
giring statu, fermîbûn û prestîja zi‐
manî ye. Gelo statuya ziman heye, 
di hemû kar û barên damezirawe û 
saziyan de, çi fermî çi sivîl, wek zi‐
manê nivîkî yê hevpar tê bikara‐
nîn? Divê em... Hevpeyvîn / R.4

Zarok zû dikarin 
pirzimanî hîn bibin

“Dîsa çele hat bi ser me de” gotina 
dayikên me yên ku bi madekî tirş 
dibêjin û bi gotina “wan şevên 
dirêj ên wekî salan” dewam dikin. 
Hema ez gelekî ji zivistanê hez 
dikim. Çimkî havînan 
Kurdistanê/Nisêbînê weke dojehê 
ye. Lê belê zivistan...(sed dilê şîn). 
Dema sar be mirov dikare çakêtekî 
li xwe bike û germ bibe.  Û ji xwe 
dema şev dirêj dibe mirov bêhtir 
şiyar dimîne. Bêdengî jî heye. Zivis‐
tan aramî ye. Axir me got “zivistan 
tê! (winter is coming!) û dest bi 
amadekarîya zivistanê kir. Me 
tiroziyê xwe ji havînê de xist şûşan. 
Bacanê xwe yî sor/firingî yê dawî 
kir tirşik û xist... Şîndar Akinci / R.8

Zivistan tê!  
(winter is coming!)

Têkoşîna parêzerên Buroya Hiqûqê ya Sedsalê ya ji bo 
rewşa Rêberê PKK'ê Abdullah Ocalan, girtiyên din 
Omer Hayrî Konar, Hamîlî Yildirim û Veysî Aktaş ku li 
Girtîgeha Tîpa F a Îmraliyê di tecrîdê de girtî ne dido‐
min. Parêzeran, piştî serî li Dadgeriya Înfazê ya Bûr‐
sayê, Wezareta Dadê saziyên wezaretê, Komîsyona  
Mafê Mirovan a Meclisê, baro û rêxistinên sivîl dan, 
serî li rêxistinên sivîl û saziyên navneteweyî dan... R.3 

Hewldana parêzeran a li dijî tecrîdê
Pêşengeha Kovara Jineolojiyê 
Mihrîcana Şanoyê ya bi navê ‘Arînê Bisk û Zulfên Aştiyê 
ye’ li Kobanê li Navenda Çand û Hunerê ya Baqî Xido heft 
rojan berdewam kir lîstika xwe ya dawiyê di 27’ê mijdarê 
de pêşkêş kir. Di roja 5'an de bi amadebûna girseyeke 
mezin  şanoya "Rakirina Striyan" ya endamên Navenda 
Çand û Hunerê ya Minbicê hate pêşandan... R.11

Di rojên dawî de lîrayê tirk li hemberî dolarê qîmetê xwe winda dike. Li Tirkiyeyê qeyrana aborî û siyasî her ku diçe kûr 
dibe. Gel li dijî qeyrana aborî li gelek bajaran herikîn kolanê û xwestin AKP îstîfa bike. Li başûrê Kurdistanê û xwendekarên 
zanîngehê ji bo meaşên xwe bistînin bi rojan e çalakiyan li dar dixin. Çalakiyên gel ên li dijî qeyranê mezin dibe... R.3-6-7

Navenda Lêkolînên Jineolojiyê li başûrê 
Kurdistanê hewl dide li dijî tundiya li 
ser jinan, xebatên afirandina hêviyê û 
zindîkirina çanda berxwedanê  pêş 
bixe. Ji bo vê rêbazên ku bi kar tîne 
hem berfireh e hem jî piralî ye. Xeba‐
tên jineolojiyê yên heya niha di çarço‐
veya konferans, qurs, semîner, panel, 
belavkirina pirtûkan, geştên zanistiyê û 
çend projeyên cuda de hatine meşan‐
din û berdewam dikin. 

Cara yekemîn konferansa danasîna 
jineolojiyê di sala 2012’an de li Hewlêrê 
hat lidarxistin. Lê li piştî wê çend semî‐
nerên danasîna xebatê li bajarên cuda 
yên başûrê Kurdistanê hatibin dayîn jî, 
xebateke berfireh nehat meşandin. Xe‐
batên jineolojiyê bi awayeke çalak nêzî 
du sal in li Başûr pêşketiye û bi sazî 
dibe. Xebatên di nava du salan de ha‐
tine meşandin jî wiha ne; 

 
Weşanên jineolojiyê 
Di sala 2016’an de pirtûka ‘Destpê‐

kirina Jineolojiyê’ hat weşandin. Niha 
çapa wê ya sêyemîn jî hema bêje hemû 
hatine belavkirin. Di sala 2019’an de 
pirtûka ‘Polîtîkbûna hestan, etîk û este‐
tîk’ û broşûrên jineolojiyê hatin weşan‐
din. Di sala 2020’an de jî pirtûka 
‘Sedsala 21’emîn dê bibe sala jinan’ hat 
weşandin. Hem pirtûk hem jî broşûrên 
hatine derxistin li hemû weşanxaneyên 
başûrê Kurdistanê hatine belavkirin. 

 
Qursên jineolojiyê 
Navenda Lêkolînên Jineolojiyê di 

sala 2020’an de çalak bû. Li ser vê bin‐
gehê 3 qursên yek mehane hatin rêxis‐
tinkirin. Her wiha her hefte 3 saet jin li 
Navenda Lêkolînê ya Jineolojiyê kom 
dibin û li ser mijara bi rêbaza jineolojiyê 
çawa dikarin pirsgirêkên xwe çareser 

bikin, nîqaş dikin. Ji bo rêxistinên jin jî 
qursên perwerdehiyê yên li ser jineolo‐
jiyê, guhertin û veguhertina jin û mêr 
hatine dayîn berdewam dikin. Her wiha 
panelek jî li ser feraseta jineolojiyê ya 
etîk û estetîkê hat dayîn. 

 
Projeya JinART’ê 
Jineolojî li başûrê Kurdistanê xeba‐

teke jinên hunermend bîne gel hev a 
wekî projeya JinART’ê saz kir. Bi pers‐
pektîfa ‘Xwebûnê’ 6 semîner hatin 
dayîn. JinART dê bi boneya roja têko‐
şîna tundiya li ser jinan re pêşengehek 
ku hefteyek bidome, birêxistin dike. Dê 
7 jinên hunermend tev li vê pêşengehê 
bibin. Her wiha xebatên JinART’ê li 
Başûr her ku diçe xwe berfireh dibe û 
hewl dide berhemên jinên hunermend  
zêdetir bê dîtin û teşwîqkirin. 

 
Pirtûkxaneya berhemên jinan  
Pirtûkxaneya berhemên Jinên Kurd, 

Arşîv û Navenda Lêkolînê ku pirtûkên 
jinan ên çar parçeyên Kurdistanê û cî‐
hanê dê kom bike, arşîv bike û bike na‐
vendeke lêkolînê ya jinên kurd. 
Pirtûkxane navenda wê dê li Silêmaniyê 

be, fermiyeta wê temam bûye û niha 
15 endamên wê hene.  Her wiha xeba‐
tên zêdekirina endaman û diyarkirina 
amadekirina cih jî berdewam dike. 

 
Navenda Jin a Viyanê 
Li ser bingeha têkoşîna li dijî tun‐

diya li ser jinan, li Kerkûkê bi perspek‐
tîfa jineolojiyê Navenda Jin a Viyanê 
hat vekirin. Xebatên vê navendê berde‐
wam dikin. 

 
Geştên zanistî 
Ji bo jin dîroka xwe zanibin, li cihên 

dîrokî geştên zanistî rêxistin dike. Heya 
niha gelek geştên zanistî li Başûr hatine 
birêxistinkirin û ev xebat jî berdewam 
dikin. 

Endama Akademiya Jineolojiyê Nagî‐
han Akarsel têkildarî xebatên jineolojiyê 
yên li Başûr hatine rêxistinkirin axivî.  

 
Xebatên ferhenga kurdî 
Akarsel da zanîn ku xebatên wan pi‐

ranî di asta fikrî û zanistî de ne û ev tişt 
anî ziman: “Xebatên me yên entelek‐
tûel û fikrî ji bo tevahî civakê û jinan e. 
Di vê mijarê de girîngîyê didin pêşen‐

giya rewşenbîran û mamosteyan. Gi‐
rîng e ku xebatên bên meşandin bi fer‐
hengeke xwe ya taybet bê meşandin. Ji 
ber vê niha me lêkolînek li gel dayik û 
bavên bi temenmezin dane destpêkirin, 
ji bo ferhenga kurdî ya berê zindî bikin. 
Em hevpeyvîn li gel wan çêdikin û hewl 
didin lêkolîneke zanistî bikin. Bi kurtî di‐
karim bêjim, tevahî xebatên me fikrî 
ne.  Bi vî awayî dixwazin heqîqeta jinan 

a veşartî ya li Başûr derxin holê.” 
Akarsel destnîşan kir ku jineolojî di 

heman demê de hewl dide perspektî‐
feke zanistî ji bo tevger û rêxistinên jin 
pêş bixe û wiha got: “Me ji bo rêxisti‐
nên jinan qursek rêxistin kir, erênî dîtin 
û daxwaz kirin ev xebat berdewam 
bike. Ji ber vê em niha li ser projeya 
pêşxistina perspektîf ji bo tevgerên 
jinan dixebitin.” Çavkanî: Rojnews

Li Başûr dibistaneke fikrî û zanistî: Jineolojî  
Jineolojî ku zanista jin û jiyanê ye, zanista bingehîn a şoreşa zîhniyetê ye. Bi rêbaza jinan a lêkolînê rastiyan derdixe holê û çareserkirina pirsgirêkan esas 
digire. Li Başûrê jî rola dibistaneke felsefeyê ji bo jinan û civakê dilîze. Heya niha gelek projeyên wan ên fikrî, zanistî û hunerî ketine meriyetê û didomin 

Navenda Nûçeyan 

Têkiliyên zayendperest ku tê de jin 
her tim zayenda bindest e, bingeha 
xwe ji newekheviya zayendan digire. 
Em dizanin pergala ku em tê de dijîn, 
li gorî berjewendiyên zayenda mêr a 
serdest (û spî) xwe sazî kiriye û di her 
qadê civakê de ev serdestî tê paras‐
tin. Lewma ye ku dema mijar ‘tun‐
diya li ser jinan’ be, jin çiqas 
‘qurbaniya’ mijarê be jî, di dawiya 
dawî de ya sûcdar ew dibe. Di lîtera‐
turê de ji vê yekê re ‘victim blaming’ 
tê gotin. Ango sûcdarkirina qurba‐
niyê. Ev têgeh di salên 1970’î de li 
Amerikayê di dozên tecawizan de 
pêş ket. Ji bo barê tawanbariyê ji ser 
faîl bê rakirin, li gorî vê têgehê jinên 
ku tê tecawizkirin sûcdar tê dîtin. 
Ango wekî mînakên ku em ji roja xwe 
ya îro jî dizanin, dema jineke leqayî 
tacîz û tecawizê were, destpêkê tê 
pirsîn, ka gelo ew jin çi li xwe kiribû, 
saet çendan de li derve bû, bi zilam 
re têkiliya wê çawa bû, tiştek vexwa‐
ribû û hwd. Bi vî awayî sûcê zilam ji 
holê radibe û jin wekî dawetkara te‐
cawizê tê pênasekirin.  

Dûre ev têgeh wek îdeolojiyeke 
ku nijadperestiya li dijî Afroamerika‐
nan mafdar dibîne, hat pênasekirin. 
Dema ev mijar bi têkiliyên xwe yên 
ligel nijadperestî û zayendperestî di 
heman demê de girêdayî têkiliyên 
çînî bê berçav girtin, wê demê baştir 
dikare bê analîzkirin. Wek mînak li 
gorî vê hişmendiyê mirov ji ber ku 
teral in an jî bêkêr in, feqîr û xîzan in. 
Ger çalak û xîret bin dikarin serkeftî 
bibin. Ango newekheviyên çînî, ci‐
vakî, aborî ku ji ber pergala kapîtalîst 
û baviksalar derdikevin holê wek 
sedem nayên dîtin; ligel vê serkeftî‐
bûn û binkeftîbûn li gorî çalakbûna 
mirovan tê pênasekirin. Ger mirov di 
jiyana xwe de ne serkeftî bin, li gorî 
vê hişmendiyê ew bi xwe berpirsiya‐
riya vê binketinê ne û sedemên (de‐
zavantajên) din ên wek aborî, civakî, 
perwerdehî û hwd. nayên pêşçavgir‐
tin. Heman hişmendî bi vî awayî rê li 
tundiya li dijî reşikan, jinan, karkeran, 
mirovên trans û ne ji rêzê û yên li ke‐
viyên cîhanê ne vedike. Lewre li gorî 
wan ev mirov bi binkeftîbûnên xwe 

‘lenetiyên li ser rûyê erdê’ ne û her 
tundiya ku tê serê wan heq dikin.  

Lê di heman demê de lêkolînên 
civakî, siyasî û aborî bi awayekî net 
radixin ber çavan ku di serî de, di ne‐
wekheviya zayendan de û her wiha 
yên giştî civakan ne mirov lê pergala 
ku ew tê de dijîn, sedema binketinê 
ye. Wek mînak zarokeke ku di nav 
malbateke xizan de tê rûyê erdê hîn 
ji destpêkê ve xwedî gelek dezavan‐
tajan e. Şert û firsendên wî yên em 
bibêjin ji bo xwendinê, ji bo kariye‐
reke pîşeyî, ji bo jiyaneke bi serê xwe 
û li gorî dilê xwe gelek kêm in. Dîsa 
lêkolîn nîşan didin ku di bin şert û 
mercên heyî de ji çînekê derbasî çî‐
nekê din jixwe ne mimkun e; lê fir‐
senda şert û mercên xwe li gorî 
malbata xwe başkirin jî gelek gelek 
kêm e. Bi vî awayî mirov dikare bi‐
bêje ku bi giranî mirov (bê‐)şensiya 
malbata xwe wek mîrate digirin. Za‐
rokên di gettoyan de mezin dibin, li 
gorî stratejiya saxmayinê jiyana xwe 
didomînin. 

Ev nêzîkatî rê li ber nijadperestiya 

li hemberî jinan, reşikan, feqîran, 
penaberan, ‐bi giştî li hemberî yên 
kesên ne spî û serdest in‐ vedike. 
Wek mînak reşikan wek ‘esrarfiroş’, 
jinên sovyeta kevin wek ‘laşfiroş’, 
penaberan ‘bêkêr’, feqîran ‘bêxîret’ 
dîtin bingeha xwe ji vê nêzikatiyê 
digire. 

Li hêla din ji vê çeperê xwe rizgar‐
kirin wek meseleyeke şexsî tê dîtin. 
Dema mirovekî, jineke ji nav têkiliyên 
bindest xwe qaşo xelas bike û li gorî 
têgihîştina desthilatdar di perwerde 
û kariyera xwe de pêş bikeve, wek 
kesekî ‘serkeftî’ tê pênasekirin. Li her 
derî mînak tê nîşandan, xelatan di‐
gire, di bernameyên ‘xwebihêzkirinê’ 
de navê wî bi tîpên stûr tên nivîsan‐
din. Bi sloganên ‘tu jî dikarî serbikevî’ 
peyam ji kesên di gettoyên xwe de 
asê mane re tê şandin. Lê ev senar‐
yoya wek fîlmên arabesk li pêş çavê 
me diherike, ji çend mînakên bi qasî 
tiliyên destekî derbas nabe. Ger der‐
bas bibe jî, mînakên bi vî awayî heza‐
ran, dehhezaran derbas bikin jî, ev 
‘serkeftin’ tu bandoreke erênî li ser 

gettoya ku ew jê hatine nake. Dîsa lê‐
kolîn diyar dikin ku ev serkeftinên ta‐
kekesî berjewendiyên pergala 
newekhev qewîntir dikin. Lewre per‐
gala serdest (a mêrê spî) van serkef‐
tinan ji bo meşrûkirina xwe wek 
amûr bi kar tîne. Ew rastiyê bi hu‐
nera xwe ya manîpulekirinê çeprast 
dike û dibêje ew ne sedema binke‐
tinê ye lê –ka binêrin‐ mirovên ser‐
keftî xwe di nav çeperên wê de 
dibînin.  

Li hemberî vê manipulasyon û 
çewtkirinê ye ku tevgerên civakî, yên 
femînîst, yên jinan, yên kedkaran û 
sosyalîst tekoşînê dimeşînin. Gotina 
‘bindestî ne qeder e’ ne îcada pergala 
serdest e; gelên bindest bi tekoşînên 
xwe yên li ser esasa xwebihêzkirinê û 
rêxistinê vê yekê tespît kirine û ba‐
weriya xwe bi rizgarkirina civakî tînin. 
Lewma ye jî tu pêşengên van rêxisti‐
nan bi ‘serkeftinên takekesî’ nayên 
bibîranîn. Dijî vê wek sembolên rizga‐
riya civakên xwe di dîroka mirovahiyê 
de cihê xwe girtine. 

*Navê pirtûka Frantz Fanon (1961)

Biyan
Munewer Azîzoglu 

Bazan
Lanetiyên ser rûyê erdê*

Parêzerên Buroya Hiqûqê ya Sedsalê, ji 
bo tecrîdkirina Ocalan bi dawî bibe serî 
li Dadgeriya Înfazê ya Bûrsayê, Meclisa 
Tirkiyeyê û Wezareta Dadê dabûn. Pa‐
rêzerên Ocalan niha jî ji bo tecrîdkirina 
Rêberê PKK'ê Abdullah Ocalan û Omer 
Hayrî Konar, Hamîlî Yildirim û Veysî 
Aktaş ku li Girtîgeha Ewlehiya Bilind a 
Tîpa F a Îmraliyê bi dawî be, serî li rêxis‐
tinên sivîl û hiqûqî dan.  

Parêzeran serî li Komeleya Rêxisti‐
nên Sivîl a di Pergala Înfaza Cezayê de 
(CÎSST), Komeleya Hiqûqnasên Hem‐
dem (ÇHD), Komeleya Şopandina ji bo 
Mafên Wekhev (ESHÎD), Navenda Bîrê, 
Komeleya Mafê Mirovan (ÎHD), Kome‐
leya Hiqûqnasên ji bo Azadiyê (OHD), 
Weqfa Lêkolînên Hiqûq û Civakê 
(TOHAV), Yekitiya Bijîjkên Tirk (TTB), 
Weqfa Mafê Mirovan a Tirkiyeyê (TÎHV) 
û Rêxistina Efûyê ya Navneteweyî dan 
û xwestin ku daxwaza lêkolîna di cih de 
bikin.  

Parêzeran ji rêxistinan daxwaz kir 
ku ji bo pêşîvekirina serdanên parêzer 
û malbatê yên Îmraliyê bikevin nav 
hewldanan û peywira xwe ya mafê mi‐
rovan bi cih bînin.  

Parêzeran bi heman armancî serî li 
Yekitiya Baroyên Tirkiyeyê (TBB) û ba‐
roya Edene, Semsûr, Enqere, Antalya, 
Êlih, Çewlik, Bedlîs, Bûrsa, Dersim, 

Amed, Edîrne, Xarpêt, Erzirom, Eskîşe‐
hîr, Dîlok, Colemêrg, Stenbol, Îzmîr, 
Qers, Mêrdîn, Mersîn, Mûş, Sêrt, Şir‐
nex, Riha, Tekîrdag, Trabzon û Wanê  
jî dan.  

 Parêzeran, di serlêdana xwe ya ba‐
royan de bi bîr xistin ku baro ji bo ser‐
weriya hiqûqê û parastina mafê 
mirovan berpirsyar in û xwestin ku ji bo 
hevdîtin li Îmraliyê werin kirin bikevin 
nav hewldanan. 

 
8 meh in agahî ji Ocalan tune ye 
Rêberê PKK'ê Abdullah Ocalan, ji 

15'ê Sibata 1999'an ku bi komployeke 
navneteweyî radestî Tirkiyeyê hat kirin 
ve li Girtîgeha Ewlehiya Bilind a Tîpa F a 
Îmraliyê di bin şertên tecrîdê de tê gir‐
tin. Ji sala 1999'an heta 2019'an hevdî‐
tina Ocalan a bi parêzer û malbata wî 
re bi hincetên "muxalefeta hewayê" , 
"xerabebûna keştiyê"  her tim hat as‐
tengkirin. Ji bo serlêdanên ku piştî sala 
2019'an hatine kirin jî bi tu awayî bersiv 
nahetiye dayîn.  

 
Qedexeya 6 mehan a parêzeran 
Di 23’yê îlona 2020'î de, bi hinceta 

“Nexşerêya" Ocalan ku di sala 2009’an 
de weke pêveka parastina xwe ji Dad‐
geha Mafê Mirovan a Ewropayê 

(DMME) re şand, ji bo 6 mehan biryara 
qedexeya parêzeran dabûn Ocalan û 3 
girtiyên li Îmraliyê. Ligel ku qedexeya 
hevdîtinê di 23’yê adarê de qediya jî 
serlêdanên parêzeran bi tu awayî neha‐
tin bersivandin. Dîsa bi serlêdana parê‐
zeran a di çileya 2021'an re, derket 
holê ku cezayek dîsîplînê yê nû dane 
Ocalan. Di 10 salên dawî de parêzer 

tenê 5 caran çûne Îmraliyê. Ji parêze‐
rên Ocalan Rezan Sarica û Newroz 
Ûysal, piştî 8 salan di 2‐22’ê gulan, 12‐
18’ê hezîran û 7’ê tebaxa 2019’an çûn 
Îmraliyê û bi Ocalan re hevdîtin kirin.  

 
Tenê 2 caran bi telefonê re axivî 
Herî dawî ji ber îdiayên li ser hesa‐

bên medya dijîtal ên der barê Ocalan 

de fikarên raya giştî mezin bûbûn, di 
25’ê adara 2021’ê de birayê Ocalan 
Mehmet Ocalan bi telefonê axivî bû. Lê 
hevdîtina telefonê di nêvî de qut kiri‐
bûn. Heta niha tu agahî ji Ocalan nayê 
girtin. Ocalan 22 sal in li Girtîgeha Îmra‐
liyê di tecrîda girankirî de girtî ye cara 
ewil di 27’ê nîsana 2020’î bi telefonê bi 
birayê xwe Mehmet Ocalan re axivîbû.  

Parêzerên Buroya Hiqûqê ya Sedsalê ji bo tecrîdkirina Ocalan û 3 girtiyên din ên li Îmraliyê bi dawî bibe ketin nava lêgerînê. 
Parêzeran piştî serî li Konseya Ewropa, DMME’ê dan, niha jî serî li Dadgeha Înfazê, Wezareta Dadê, Meclisê û saziyên civakî dan

Parêzerên Ocalan li dijî tecrîdê ketin tevgerê

Çalakiyên malbatan ên li dijî polîtika‐
yên şer, tecrîd û bêedaletiyê her ku 
diçe belav dibin. Malbat li Sêmalka ji 
bo wergirtina cenazeyên zarokên 
xwe, li Rihayê ji bo darizandina kuje‐
ran, li Amedê jî ji bo girtiyên nexweş 
bêne berdan nobedê digirin.  

 
Nobeda Amedê mezin dibe 
Li Amedê Nobeda Edaletê ku di 

16’ê mijdarê de bi 4 malbatan dest 
pê kir, her ku diçe tevlêbûna malba‐
tan zêde dibe. Malbat her roj piştî 
nîvro diçin Baroya Amedê û heta 
êvarî nobedê digirin. Her rojê saziyek 
rêxistên civakî diçin serdana malba‐
tan. Heta niha Dayikên Aştiyê, TÎHV, 
OHD, parlamenterên HDP’ê, MED‐
DER, KÎD, Komeleya 78’an serdana 
malbatan kir. Çalakî mezin dibe.   

 
Nobeda li Sêmalka didome  
Malbatên ku zarokên wan ên 

HPG’î yên di 28’ê tebaxê de di ke‐
mîna hevkariya dewleta tirk û hêzên 
PDK`ê de jiyana xwe ji dest dabûn, ji 
bo cenazeyên zarokên xwe bigirin li 
ser sînorê Sêmalka nobedê digirin.  
Malbatên ji bo cenazeyan bigirin 56 
roj in kon vedane û çalakiya xwe ber‐
dewam dikin. Her rojê şandeyek diçin 
serdana malbatan. Şandeyên diçin 
piştgiriya xwe didin malbatan.  

 
Şenyaşar 266 roj in li qadê ye  
Malbata Şenyaşar ku di 9’ê adarê 

de li pêş Edliyeya Rihayê dest bi no‐
beda edaletê kiribûn, 266 roj in çala‐
kiya xwe berdewam dikin. Du kurê 
Emîne Şenyaşar û hevjînê wê ji aliyê 
xizmên parlamenterê AKP’ê ve hatibûn 
qetilkirin. Emîne Şenyaşar û kurê xwe ji 
bo edaletê nobeda xwe berdewam 
dikin. Heta niha gelek rêxistinên civakî 
û kesayetan serdana malbata Şenyaşar 
kir û piştgiriya xwe anî ziman. AMED 

Bi deh hezaran jin bi pêşengiya TJA, 
Meclîsa Jinan a HDP’ê û Platforma 
Jinan a Stenbolê û rêxistinên jinan bi 
boneya 25’ê Mijdarê Roja Têkoşîna 
Jinan a Navneteweyî Ya Li Dijî Tundiya 
Li Ser Jinan, daketin qadan. Bi deh he‐
zaran jin, di serî de li Amed, Êlih, 
Mêrdîn, Wan, Riha, Mexmûr, Şirnex û 
gelek bajarên Kurdistanê û Enqere, 
Stenbol, Îzmîr, Edene, Mêrsîn û gelek 
bajarên Tirkiyeyê, bi pankart û dowî‐
zan daketin qadê û bertekên xwe yên 
li dijî tundiya mêr û dewletê anîn 
ziman.  

Li Amedê bi hezaran jin di pêşen‐
giya Platforma Jinan a Dicle Amedê 
(DAKAP) de li Çerxerêya Dunya ya Pe‐

yasa Amedê kom bûn û heta Parka  
Roboskî (Rojava) meşiyan. Jinan pan‐
karta “Dem dema azadiya jinê ye” ve‐
kirin. Li Stenbolê jî di pêşengiya 
Platforma Jinan a Stenbolê de bi 
heman armancê bi hezaran jin li Tu‐
nela Taksîmê kom bûn û meşiyan Ko‐
lana Îstîklalê. Jinan di meşê de 
pankarta “Li dijî tundiya mêr û dew‐
letê îsyana me bi dawî nebûye. Mezin 
dibe. Em ji bo jiyana xwe têdikoşin” 
meşiyan kolana Îstiklalê. Jinên ku li 
gelek navendan bi barikatên polîsan 
re rû bi rû man, astengî nas nekirin û 
meşên xwe berdewam kirin. Jinan di 
meşê de xwestin tundî bi dawî bibe û 
hikûmet îstîfa bike. AMED 

Çalakî û serhildanên gel li Bakur li dijî po‐
lîtîkayên hikûmeta AKP‐MHP’ê, li Başûr jî 
li dijî polîtîkayên PDK‐YNK’ê mezin dibin. 
Gelê Başûr bi taybetî xwendekarên za‐
nîngehê li dijî polîtîkayên hikûmetê yên 
nelirêtî û nedayîna meaşan daketine 
qadan û mafê xwe dixwaze.  

Li başûrê Kurdistanê bi deh hezaran 
xwendekarên zanîngehê yên Silemanî, 
Soran, Kelar, Darbendîxan û Hewlerê ji 
bo mafê xwe yê xercê mehane (dermale) 
ji hikûmetê bixwazin hefteyek in li kola‐
nan çalakiyan li dar dixin. Her çend polî‐
san li Hewlêr û Silêmaniyê bi bombeyên 
gazê, gaza îsotê û guleyên plastîk êrîşî 
xwendekaran dikin jî, xwendekar li qadan 
li ber xwe didin. Bi taybetî li Hewlêr û Si‐
lêmaniyê bi deh hezaran xwendekar kom 
bûn û meşên girseyî li dar xistin. Xwen‐
dekar dixwazin ku hikûmeta Başûr me‐
hane (dermale ango meaşê mehane) yê 
ku 7 sal in desteser kiriye bidin wan. Pê‐
wiste ku hikûmet serê her xwendekarekî 
her meh 100 hezar dînar bide. Lê zêdeyî 
5 sal in vî pereyî nade.  

 
Bertekên gel ên li dijî AKP’ê  
Li Tirkiyeyê jî piştî qîmetê lîrayê tirk li 

hemberî dolaran daket, gel li metrepolên 
Tirkiyeyê daketin qadê. Bi hezaran welatî 
li Îzmîr, Stenbol,Eskîşehîr û Enqereyê da‐

ketin qadan û bertekên xwe yên li dijî 
AKP’ê anîn ziman. Piştî lîrayê tirk li hem‐
berî dolarê qîmeta xwe winda kir, hêrsa 
gel zêde bû û daketin qadan. Bi hezaran 
welatî li Kurtuluş, Kadikoy, Nurtepe ya 
Stenbolê, Çankaya ya Enqereyê û Şîrîn‐
yer a Bûcaya Îzmirê û Eskîşehirê li hev 
kom bûn û bertekên xwe yên li dijî hikû‐
meta AKP’ê anîn ziman. Girseya ku dake‐
tin qadan pankartên  “Wisa naçe Tayyip 
îstîfa”, “AKP îstîfa” rakirin û bênavber di‐
rûşmeyên “AKP îstîfa bike”, “Tayyip îstîfa 
bike” berz kirin.  

 
Rêxistinên sivîl daketin qadê 
Rêxistinên civakî li Stenbol, Amed, 

Mêrsîn, Antalya, Edene û Hatayê daketin 
qadan û xwestin AKP îstîfa bike. Li Sten‐
bolê bi banga Hêza Ked û Demokrasiyê 
ya Stenbolê girseyê li Qada Peykerê Boga 
ya  Kadikoyê daxuyanî da. Li Pozcu ya 
Mêrsînê jî gel bi pankartên “Em nikarin 
debara xwe bikin”, “Îstîfa êdî bes e” veki‐
rin û bertekên xwe anîn ziman. Li Ede‐
neyê jî endam û rêveberên EMEP, TKP, 
TOP, Mala Gel, TÎP, Partiya Çep û xwen‐
dekarên zanîngehê li ser Rêya Bendavê 
meşek li dar xistin û xwest hikûmet îstîfa 
bike. Hêzên Ked û Demokrasiyê yên An‐
takyayê jî bi heman armancê li Qada 
Ugur Mumcu daxuyanî dan çapemeniyê. 
Antalya û Amedê jî Hêza Ked û Demokra‐
siyê bi heman armancê daxuyanî dan û 
xwestin hikûmet îstîfa bike.  

Navenda Nûçeyan 

Navenda Nûçeyan 

Malbat di nobedê de ne

Jin li dijî tundiyê meşiyan 

Dem dema serîhildanê ye Gef û zext her ku 
diçe zêdetir dibe
Di demên dawî de zextên li ser roj‐
namegeran zêde dibin.  

Li bajarê Silêmaniyê 4 rojna‐
megerên ku xwepêşandanên 
xwendekarên zanîngehê yên ji bo 
mafê xwe yê aborî daketin qadan 
dişopandin, ji aliyê polîsên Silêma‐
niyê ve hatibûn binçavkirin. Nûçe‐
gihanên Ajansa Rojnewsê Berhem 
Letîf û Birwa Esed û nûçegihanê 
Kanala Bexdadiye û nûçegihanê 
Kanala Îşraq Rajan Macid, di 24’ê 
mijdarê de dema nûçeya çalakiya 
xwendekarên zanîngehê dişopan‐
din hatibûn binçavkirin. Piştî ku 
her nûçegihanekî ji wan 500 hezar 
dînar weke kalafet pere dan, ser‐
best hatin berdan.  

Nûçegihanê Ajansa Mezopo‐
tamyayê (MA) Emrûllah Acar, di 
çarçoveya lêpirsîneke ku ji aliyê 
Serdozgeriya Komarê ya Meletiyê 
ve hatibû destpêkirin de di 19’ê 
mijdarê de li Rihayê hatibû binçav‐
kirin. Acar li miduriyeta polisan a 
Meletiyê di 24’ê Mijdarê de sewqî 
dozgeriyê kirin. Dozger bi şertê 
kontrola edlî sewqî Dadgeriya Ce‐
zayê Silhê kir. Dadgehê Acar bi 
şertê kontrola edlî serbest berda. 

MEBYA‐DER’ê di çarçoveya 
Roja 25’ê Mijdarê de xwest biçin 
goristana gundê Sîsê. Lê polîs û 
leşkeran destûr neda girse biçe go‐
ristanê. Leşkeran nûçegîhana JIN‐
NEWS’ê Derya Ren asteng kir û 
qayîşa wênekêşê li qirika Derya ji‐
dandin û lêdan. Dema nûçegihana 
MA’yê Eylem Akdag jî dîmen diki‐
şand, çek lê kişandin û lê xistin. 
Leşkeran piştî wênekêşên Derya û 
Eylem desteser kirin, qeyd jê birin 
û dîsa paşve dan. Leşker û polîsan 
piştî gef li wan xwar û dîmen jê 
birin wênekêş paşve dan. AMED 

rupel 3++.qxp_Layout 1  26.11.2021  19:06  Page 1



Me vê carê li ser rewşa zimanê kurdî, 
polîtîkayên asîmîlasyonê û rê û 
rêbazên parastina zimanê kurdî bi 
nivîskar û zimannas Zana Farqînî re 
hevpeyvîn kir. Zana derbarê ast û 
rewşa zimanê kurdî û rê û rêbazên 
xweparastina ji bişaftin û windabûnê 
de bersiva pirsên me dan.  
 

Dema ku em îroj li şert û mercên 
zimanê cîhanê mêze dikin rewşa zi‐
manê kurdî di çi astê de ye? 

Divê em ji du aliyan ve li ser 
meseleyê rawestin û wisan bersiva 
pirsê bidin. Aliyê herî giring statu, 
fermîbûn û prestîja zimanî ye. Gelo 
statuya ziman heye, di hemû kar û 
barên damezirawe û saziyan de, çi 
fermî çi sivîl, wek zimanê nivîkî yê 
hevpar tê bikaranîn? Divê em li vê 
yekê û her wisan li prestîja zimanî ya 
di navbera endamên koma zimanî de 
binêrin bê ka ew axêver çi qas pûte 
bi zimanê xwe didin û pê hemû 
karên xwe dikin. 

Li aliyê din gelo qesta me ji zi‐
manê kurdî kîjan zarava/diyalekt e? 
Dibe ku rewş ji bo kurmancî û kur‐
manciya naverast (soranî) zêde ne 
xerab be (ji ber rewşa li Başûr û Ro‐
java), lê em dikarin ji bo zaravayên 
din ên kurdî mîna kirmanckî û 
hewremanî jî heman tiştî bibêjin, bi 
ya min na. Loma gava em zimanê 
xwe bidin ber zimanê cîhanê yên 
xwedan statu û fermî, rewş ne baş e 
û zimanê me çi qas ku diçe di vê 
serdemê de ber bi xeterê ve diçe. 

 
Li Kurdistanê polîtîkayên 

asîmîlasyonê di van demên dawî de 
bi mînakên wek polîtîkayên qeyû‐
man yên li Bakur zêdetir dibin. Ji bo 
vê yekê tu çi difikirî? Der barê 
polîtîkayên asîmîlasyonê de tu yê 
bibêjî çi? 

Eger em ji rewşa Bakur dest pê 
bikin, nemaze di van çend salên 
dawî de, rewş xerabtir bû. Tirkiyeyê 
giraniya xwe da ser polîtîkayên ewle‐
hiyê û di meseleya nasnameya kurdî 
û zimanê kurdî de jî bi paş de gav 
avêtin û vegeriya siyaseta xwe ya 
berê ya tekîtiyê/monîzmê. 

Jixwe yek ji kiryarên qeyûman ew 
bû ku qefil avêt ser sazî û dezgehên 
di binyeya şaredariyan de ku bi kurdî 
kar û xebatên xwe dikirin. 
Çavnebariya bi zimanê kurdî, çanda 
kurdî û pê re eleqedar ya nas‐
nameya kurdî, xwe bi awayekî gelek 
aşkera da der. Her çendî ev desthi‐
lata heyî dibêje ku wan dawî li 
siyaseta red, înkar û asîmîlasyonê 
aniye jî ne rast e. Di dema Pêvajoya 
Çareseriyê de bipêşketin çêbûn, lê bi 

van siyasetên dawî careke din rê li 
ber wan gavavêtinan hat girtin. Eger 
mirov nikaribin bi zimanê xwe perw‐
erde bibin, bi zimanê xwe xizmetên 
fermî wergirin û zimanê wan di her 
warê jiyanê de neyê bikaranîn, tê wê 
mehneyê ku zimanê wan li ber pêla 
asîmîlasyonê ye. Dahatûya wî di 
talûkeyê de ye. 

 
Li Başûr û Rojhilatê Kurdistanê 

rewşa asîmîlasyonê ya li ser zimanê 
kurdî di çi astê de ye? 

Li Başûr, wekî beşên din ên 
welêt, mirov nikare behsa hebûna 
asîmîlasyonê bike. Dibe ku behsa 
kêmbûna prestîja zimanê kurdî bike, 
qelsiya hişmendiya zimanê kurdî ya 
di nav civak û rayedar, biryarder û 
endamên desthilatê de bike. Li Ro‐
jhilat rewş ji Bakur baştir xuya dike. 
Ji ber xebat û lêkolînên meydanî û 
çavdêriyên rewşa zimanê kurdî ya li 
Rojhilat, mirov dikare vê tesbîtê 
bike. Rojhilat tu car wek Bakur 
duçarî asîmîlasyonê nebûye. Li wir 
kurd bi rêjeyeke pir zêde, elbet li 
gorî Bakur, bi hev re bi kurdî diax‐
ivin. Ziman zindîtir e. Zimanê civakê 
yê sereke kurdî ye, ne farisî ye. Lê li 
Bakur, ku bi awayekî giştî bê gotin, ji 
kurdî bêhtir dengê tirkî tê guhê 
mirov. 

 
Li cîhanê civak zimanê xwe bi çi 

awayî didin jiyandin? Hewce ye 
kurd zimanê xwe çawan biparêzin? 

Ji vê pirsê ez gelên ku ne xwedan 
statu ne, zimanê wan ne fermî ye 
fehm dikim. Eger qest ev be, ew gel 
di zimanê xwe nabihurin, nemaze ku 
yên xwedî hişmendiya nasnameyî 
ne, dev ji zimanê xwe bernadin. Hem 
ji bo mafên xwe têkoşîna siyasî ya 
rewa dikin hem jî zimanê xwe di‐
parêzin. Bi zimanê xwe didin û dis‐
tînin, bi hev re, li her derî bi zimanê 
xwe dipeyivin. Zimanê wan ê nav 
malê her zimanê wan e. Miemeleya 
zimanê xerîb bi zimanê serdest û 
serwer dikin. Çawan ku em ji derve 
gava tên sola xwe ji pêyên xwe dikin 
û wisan derbasî hundirû dibin, yan jî 
tevî pêlava xwe nakevin hundir û 
pêlî cîraxên xwe nakin a wisan zi‐
manê fermî/serwer li ber derî di‐
hêlin. Ango tevî wî zimanî nakevin 
hundirê xwe û bi ferdên malê, bi 
maliyên xwe re bi zimanê xwe yê 
dayikê didin û distînin.  

Ev jî rêyeke xwedîkirina zimên a li 
hemberî zimanê serdest, zimanê 
fermî û yê perwerdehiyê ye. Divê ku 
dêûbav zimanê xwe veguhêzin 
zarokên xwe. Divê zimanê wan, zi‐
manê dayikê yê zarokan be. Jixwe 
zarok pir hêsan dikarin pirzimanî 
mezin bibin. Lê divê pêşî bi zimanê 
xwe, yan jî qet nebe di gel zimanê 

xwe bi zimanê din jî mezin bibin. Zi‐
manê ku derbasî zarokan nebe, 
mirov nikare ji dahatûyeke geş a wî 
zimanî behs bike. Divê mirov zi‐
manan ne ku dev ji zimanê xwe 
berde, hîn bibe. Lê li cem me, ev pê‐
vajo ne wisan e. Gava em zimanê 
serdest fêr dibin, dev ji zimanê xwe 
berdidin.  

 
Tu di hevpeyvîneke xwede dibejî 

ku “kurdên nexwendine ji yên 
xwendine çêtir bi zimanê xwe 
dizanin.” Tu dikarî vê mijarê 
binirxînî? 

Bi xebat, lêkolîn, rapirsî ango 
anket û çavdêriyên der barê sosy‐
olenguîstikê de mirov dikare bi 
hêsanî xwe bigihîne rewşa zimanî. Bi 
van metodên hanê yên li ser rewşa 
zimanê kurdî ya li Bakur, min dax‐
uyaniyeke wisan kir. Bi rastî jî rewş 
wisan e. Gava em li rewşa kesên ku 
perwerdehiya wan a bi zimanê tirkî 
bilind e, wekî derçûyên lîse û 
zanîngehê, mirov dibîne ku asta 
xwendina bi zimanê serdest çi qas 
zêde dibe berevajî vê yekê axaftin û 
bikaranîna zimanê kurdî jî kêmtir 
dibe. Ev kesên xwedî perwerdehiya 
astbilind in, bi piranî zimanê xwe li 
zarokên xwe venaguhêzin. Zimanê 
wan ê nav malê jî bi tirkî ye. Zarokên 

wan jî bi tirkî radibin. Îcar kesên 
nexwenda, kesên ku asta wan a per‐
werdehiya bi zimanê serwer kêm e, 
zimanê wan ê sereke yê ku pê bi hev 
re didin û distînin, kurdî ye. 

Mesela gava ku UNESCO têgihên 
zimanê li ber mirinê, zimanê 
şikestinbar û zimanê di xeterê de bi 
kar tînin, ji bilî siyasetên dewlet û 
desthilatan, behsa meyl û helwesta 
axêverên koma zimanî jî dikin bê ka 
ew di çi astê de li zimanê xwe dibin 
xwedî, çi cure berhemên wesifdar bi 
zimanê xwe hildiberînin, zimanê xwe 
di çi astê de vediguhêzin nifşên xwe 
yên nû û hwd. Li vir yek ji pîvanan jî 
ew e ku bê ka ziman di nav kîjan 
beşên civakê de zindî ye û tê 
bikaranîn. Ji aliyê demografik ve 
mijar ev e: Gelo ziman li ser kal û 
pîran, temenmezinan e, di nav 
xwendayan de çawan e, ciwan û 
zarok bi kîjan zimanî radibin? Li gorî 
rêjeyan, ji rewşa ziman tê behskirin. 
Loma zimanê ku li zarok û ciwanan 
nehatibe veguhastin, tenê wekî zi‐
manê salmezin, kal û pîran mabe, 
ew ziman ber bi nemanê ve, ber bi 
mirinê ve diçe. Nîşaneya zindîbûna 
zimanî bi rewşa zimanî ya zarokan ve 
girêdayî ye. Zarok û ciwan ne bi tenê 
dahatûya civakekê ne, her wisan ji 
bo zimanên ku ne xwedî statuyê û 
fermî ne, dahatûya zimanekî ne jî. 
Divê mirov li zimanê zarok û ci‐
wanan binêre bê bi kîjan zimanî 
dipeyivin û wisan behsa rewşa da‐
hatûya zimanekî bike. Nîşanderê vê 
yekê zarok in. Zimanekî bijûndar 
(bisihet) ew e ku hemû beşên civakê 
pê dipeyivin. 

 
Tu rola medyaya kurdî ya ji bo 

parastina zimanê kurdî çawa dibînî? 
Medyaya kurdî ya ku bi zimanê 

kurdî pexş û weşanê dike, di gel ku 
erka wê ya sereke ne xemxuriya zi‐
manê kurdî ye jî, lê bi awayekî 
nerasterê be jî bandoreke erênî li 
geşkirin, bipêşxistin û belavekirina 
kurdî dike. Nemaze medyaya kurdî 
ya nivîskî her wiha bi rola cihgirbûna 
standardizasyona zimanî jî radibe. 
Alîkarî li zimanê standard ê kurdî 
dike. Ev û aliyên din, ji vê rewşê 
diqewime ku ji ber zimanê wan î 
weşanê kurdî ye. 

Lê belê, ji bo zimanê kurdî divê çi 
bike? Pirsa hîmî bi ya min ev e. Me‐
dyaya dîtbarî, ya bihîzbarî, ya nivîskî. 
Bi giştî medyaya ku bi zimanê kurdî 
xebatên xwe dikin, divê ji bo çêkirina 
hişmendiya zimanê kurdî jî 
bernameyan çêkin. Nemaze 
televîzyon. Ji ber ku ew bêhtir tên 
temaşekirin. 

 Li Bakur jî, bi ya min hişmendiya 
zimanî qels e. Giraniya xebatên 
siyasî ne bi kurdî lê bi tirkî ye. Mix‐
abin, devê min nagere ku bibêjim, lê 
medyaya kurdî ya ku ne bi kurdî lê bi 
tirkî weşanê dike bêhtir xwedî derfe‐
tan e. Divê ev rewş li leha zimanê 
kurdî biguhere. Qet nebe, divê ku gi‐
raniya zimanê hemû cure çalakiyên 
kurdan bi kurdî be. Medya jî tê de. 

Ziman, bi bikaranîna di her warî 
de geşe bi xwe dide, dikemile û 
diedile. Loma medyaya kurdî hewce 
ye ziman bi her cure beşên civakê 
şîrîn bike, bike ku zimanê wan bibe 
bi kurdî. Kurdî asayî bibe, ne li ser 
milên nexwendayan tenê bimîne. Ji 
zarokan heta bi kal û pîran pêwîst e 
ku kurdî bibe zimanê wan î rojane û 
hemû çalakî û hilberînên wan. Gel bi 
zimanên xwe hene, zimanê wan 
çanda wan e, çanda wan jî nas‐
nameya wan e. Zimanê me dengê 
me ye, divê ev deng neyê birandin. 

Zana Farqînî kî ye?
Zana Farqînî di sala 1967’an de li Farqîna Amedê hatiye dinyayê. Farqînî wek 
xemxurekî zimanê kurdî di nav gelek xebatên zimên de cih girtiye û demekê 
serokatiya Enstîtuya Kurdî ya Stenbolê kiriye. Zana Farqînî bi ferhenga xwe 

ya tirkî‐kurdî ya di bin banê Enstîtuya Kurdî ya Stenbolê de hatiye çapkirin tê 
nasîn. Farqînî xwendina xwe ya bilind li zanîngeha Stenbolê beşa sosyolojiyê 

xwendiye û ji wir mezûn bûye.  

DIVÊ DÊÛBAV ZIMANÊ XWE VEGUHÊZIN ZAROKÊN XWE

Zarok zû dikarin pirzimanî hîn bibin

Zimanê ku derbasî zarokan nebe, mirov nikare ji dahatûyeke geş a wî zimanî behs 
bike. Divê mirov zimanan hîn bibe, ne ku dev ji zimanê xwe berde. Lê li cem me, ev 

pêvajo ne wisan e. Gava em zimanê serdest fêr dibin, dev ji zimanê xwe berdidin 

Sihbeta dost û yaran, gelek deman 
heçkû mirovî di nava gêrestêran de 
digerîne. Tu xwe di nava gêreyê de 
dibînî lê dûr jî hizra stêrên geş dikî. 
Ez qala çi dikim? Helbet sihbeta wan 
mirov geş dike, digel vê, bihîstin, 
dîtin û zanînên te lêk tîne.  

Careke ji caran, wiha di nava 
sihbeta dost û yaran de min kesek 
nas kir, ev kes wênekêşek bû, ji bo 
bernameyekê hatibû vî bajarî, 
kesek rûken bû, têra xwe pîr û têra 
xwe jî dilnizm.  

Cara ewilî min ji Haykan (erme‐
niyan) kesek wiha bi nêzîkahî nas 
kiribû, nîqaş û sihbetên me li ser 
hemû tiştî zivirî, min nas kir ku ji 
Sasonê ye, hêj di heynê jenosîdê, 
malbata wî ji welatê xwe hatine 
koçkirin. Digot "bapîrê min qal 
dikir, em ji Êndîwarê derbas bûne, 
me xwe gihandiye Dêrezorê, gelek 
îza dîtine..." 

Me sihbeta xweş heta derengî 
şevê gerand, her ji min her ji wî me 
gelek agahiyên warên xwe ji he‐
vûdu re ragihand. 

Wî yan ku Berge, hizrên min 
vekiribûn, gelek tiştên di hizra min 
de pêkhatî, wî bi sihbeta xwe girê‐
dan. Min jê re got; Êndîwar, Dêre‐
zor, çima ev bajarine, ji ku zanîbûn 
ev der ewle ne an jî çima ji vê derê 
re çûne?  

Got; "nizanim, niha kesên berê 
wan koçkirî ew agahdar kirine û 
kampa Ermeniyan jî li Dêrezorê bû 
heke ev der ne rêka danûstandinê 
jî bû" 

Wî çawa wiha got, min di dilê 
xwe de qîr kir; 

Belê, min rêka xilasbûnê, min 
rêka jiyanê dît! Wan her çawa be, 
xwe ji mirinê xilas kirine. 

Wan jî dîtibû û pêhesiyabûn,  ji 
Amedê ji Sasonê û ji cihên dîtir xwe 
ji mirinê xilas kiribûn, ji rêka xilas‐
bûnê xwe gihandibûne Dêrezorê. 

Divêya ev rêke wisa ba ku ji bilî 
mişextiyan kesek nezanîba, rêkek 
ewle bûya, jixwe rêkek ewle bûye ku 
hemûyan xwe ji mirinê xilas kirine. 
Çawa ev agahî gihandibûne hevûdu, 
çawa ji vê rêkê haydar bûbûn? 

Min li jorî got, Berge, hizrên min 
vekirin, destanek zarokatiya min anî 
bîra min. Di zarokatiya min de da‐
pîra min di şevên zivistanê yên dirêj 
de her em komeldangên xwe dikirin, 
bi çîrokên xwe, bi destanan em 
germ dikirin. Carekê meteloka Nêrî‐
belê ji me re got; Nêrîbel jî, desta‐
nek bû weke çîrokekê hingê bo me 
vedigot. 

 Di vê destanê de pêşeng ji 
pezan nêriyek bû, ji vê nê‐
riyê re digotin "Nê‐
rîbel". Nêrîbel bi 
kurtasî pêşeng û qeh‐
remanê rêkeke berze 
(wenda) bû. Nêrîbelî 

rêkek pîroz û rêkek xilasbûnê nîşanê 
mirovên bindest dida. Ev rêka Nêrî‐
belî, rêka êzidiyan bû, rêka kurdên 
di bin zilm û zoriyê de bû. Di nav 
bendên destanê de yek bi yek rêk 
nîşan dida, di nav bendan de demên 
çûnê û manê nîşan dida lê belê ne 
ku bi awayeke aşkera, bi awayeke 
pahnî ve bi awayeke veşartî. 

" Hey Nêrîbelê min belo 
   Berbelekê min belo 
   Rojê li çiyano şeve li riyano 
Nêrîbelî ber segî kire dîwan e; 
Em naxwin giyayên zûran û 

avên şoran e 
Ji Mêrga Zêr jê pîvin heta ne‐

çime Gepera Bêzîvê 
Serikê danim ser ka û giyayan e 
Piştre pêşî Girê Berxan e. " 
 
Nêrîbel ji bo koçberan nesîhetek 

dida; ji wan re digot ‘bi roj vê rêkê 
nekevin, bi şevî rêkevin.’ 

Paşê cihê xwe bi awayeke ve‐
şartî ji me re bi bendan digot; “giya‐
yên zûran û avên şoran”, ev yên 
çolê ne, li başûr in,  Şengalê nîşanê 
me dide, wekî din du cûre av hene 
yek “avên şoran”; ev av avên binê 
deştan e bi bîran tên kişandin, ya 
din “avên çeman” in; ev jî ji dar û 
beran derdikevin.em dizanin ku qala 
çol û deştan dike. 

Paşê cihekê nîşan dike, “Mêrga 
Zer.” Cihê din jî asta din nîşan dide 
“Gepera Bêzîvê” û asta dawî, “Girê 
Berxan” an ku cihê ku Nêrîbel jê 
zayî, çiyayên Colemêrgê... 

Helbet di nav destanê de yek bi 
yek, dar bi dar, gelî bi gelî, çiya bi 
çiya vê rêka xilasbûnê ya di nav‐
bera Colemêrg û Şengalê de nîşanê 
me dide.  

Min divêt di nivîsên demên pa‐
şiya me de hineke berfirehtir qala 
destana Nêrîbelê bikim.  Bila Nêrî‐
belê me niha li vir bisekine. 

Niha em vegerin sihbeta min û 
Berge; 

Min jê re got; "divêt bi awa‐
yeke veşartî ji pîr û kalên te re ev 
rêke aşkera kiribin, weke vê strana 
me ya destanê, ya Nêrîbelê." 

Wî ji nişka ve çavên xwe vekirin 
got; 

‐ Te got stran! 
‐Belê stran? 
‐Dayika min her di biçûkaniyê 

de qala stranek kurdî dikir, digot 
em bi wê stranê heta Dêrezorê 

hatin, em ji xwe hişyar dibûn. 
‐ Ev stran, strana Dêrezorê 

biçûk e nebe? 
Heşko tişteke ecêbehî bibîne 

çavên xwe vekirin û got belê ew 
bû, ew bû! 

Ji milê min girt û ez birime cem 
birakê xwe yê mezin û got; 

 "Guhdarî bike, ev xort çi di‐
bêje! bîra te tê dayik û bavê me her 
digotin em bi stranek kurdî ve anîn 
li vê derê, digotin me bi stranekê 
xwe ji mirinê xilas kir! Min dît qala 
vê yekê dikir, ev e, tişteke din nîne" 

"Êndîwarê ser text e 
Êndîwarê paytext e 
Nof Xatûna li ser text e 
Fîncana qehwê li dest e 
Cabê bide bêm rex te 
Te ne soz e ne bext e 
Berxê û sebra mala minê 
Dêrezorê biçûk e 
Hene li dest û neynûk e 
Par qîz bû îsal bûk e 
Karê mala minê" 
 
Bi hezaran mirov, hingê hatine 

mişextîkirin, Li gorî qeydên fermî 
900 hezar ermenî ji hêla Talatê Os‐
manî bêgavî mişextî bûn. Pêşiya er‐
meniyan dane çolên Dêrezorê, 
kampa Dêrezorê. Gelek ji wan hêj 
di rêwitiya xwe de rihê xwe dan, 
gelek ji wan di nava vê bêçaretiyê 
de ji nasbî û malbatên xwe hatine 
vekirin. Û careke din li gorî agahi‐
yan zêdehiya van mirovan ne ku li 
kampan, di şert û mercên rêwitiyan 
de jiyana xwe ji dest dan. Ji ber vê 
yekê ji bo van mirovan rêkên ewle 
pêwîst bûn, divêya di rêkên bêxe‐
tere de hatin û çûyînên xwe kiri‐
bana. Ev pêvajoya mişextîbûnê 
heta pênc salan domiya. Mişexti‐
yan êdî rêkên bêîza û bêxetere nas 
kirin. Divêya ev yeke ji mirovên xwe 
re jî gihandiban, lê belê çawa? Bi 
nameyê, bi gotinê, bi qasidan... Na, 
yek ji van jî ji bo vê yekê neguncav 
bû. Her çawa mirovahiyê heta wê 
demê bi stran û kilaman dîrok û 
çandek veguhestibin, divêya wan jî 
dengûbehsên xwe, agahiyên xwe bi 
wê awayê gihandibana hemû mi‐
şextiyan, an ku awaya xeberkêşiyê 
ya ewle stran bûn. Mişextiyan wiha 
dê dever û rêkên xwe nas kiribana. 

Rêwitiya malbata Berge ji Sa‐
sunkê (Sason) dest pê dike. Weke 

ava Sasonê ji binê çiyayê Mereto 
(Maruta) dizên û ber bi avrêjên 
xwe diherikin. Rêka Çemê Sasonê 
ji xwe re dikin nîşan heta Êndîwarê 
tên. Êndîwar bajarokek gelek biçûk 
e li nik çemê Dicleyê hatiye avaki‐
rin. Weke ku di stranê de jî dibêje 
li ser girekî, li ser tehtekê hatiye 
avakirin.  

Di stranê de cihê hatina mişex‐
tiyan rave dike, wan hay jê tîne ku 
Êndîwar li ser tehtekê ye û ji bo 
derbasbûna avê pir û akedek heye.  

"Êndîwarê ser text e 
fîncana qehwê ser dest e..." 
 
Paşê ji wan re vê yekê jî dige‐

hîne, dema ku hûn gihîştin me hay 
ji xwe bînin, xefikeke din di nav 
bendên stranê de radigihîne. 

"Cabê/Iznê bide bêm rex te 
  Te ne soz e ne bext e..." 
   
"Êndîwarê paytext e" helbet ne 

paytext e, cihê hewînê ye, cihê 
ewle ye ev jî agahiyek veşartî yan 
ku xefikek e ji bo mişextiyan. 

Hingê rêwitiya Dêrezorê gelek 
mirin bi xwe re anî. Dêrezor, hêj  
mişextî neçûnê bajarokek biçûk bû 
lê belê piştî mişextiyan bû bajarek 
mezin, kampên mirinê lê hatine 
avakirin. Lê belê piştî demekê ev 
cihê mirinê ji bo ermeniyan bû cihê 
vejînê... 

Di bendên dawî de, rewşa xwe 
ya dawî wiha radigihînin; 

"Dêrezorê biçûk e" 
(Mişextiyên ewilî Dêrezora 

biçûk dîtin, ji ber ku piştî hingav êdî 
bû bajarek mezin!) 

"Hine li dest û neynûk e" 
(Dawiya rêwitiyê ye, hînakirin 

digel neynûkê êdî xilasbûna pêvajo‐
yekê ye, ji wê derê pêve rêk nîne.) 

"Par qîz bû îsal jin e" 
(Hayjêbûna xwe tînin ziman û 

vê yekê êdî radigihînin; ev sal zêde‐
tir mirov hatine, êdî xwe bi xwe de‐
bara jiyana xwe dikin) 

Weke mamikan, tiştanokan goti‐
nên stranê vecemandin, mişextiyan 
ji mişextiyên dîtir re ragihandin hal û 
hewalên xwe, weke malbata Berge 
gelek malbatên mişextî bi vî awayî 
rêkên dûr, çolên dûr nas kirin, zanîn 
ku Dêrezorê weke tête gotin ne " 
biçûk e", êdî Dêrezor mezin e, xwîna 
hezaran lê reşandine... 

Kenan Colemêrgî Dêrezorê çima biçûk e? Samî Hêzil

Zarokên  
William Golding

Romana William Golding, Lord of the Flies 
(Mîrê Mêşan), berhemeke bi nav û deng e li se‐
ranserê cîhanê. Ji nivîsîna xwe ya sala 1954’an û 
vir ve bi dehan zimanan hatiye wergerandin û 
bala xwîneran her tim kişandiye, bûye klasîkeke 
modern. Çîroka romanê xwe dispêre çîrokek 
din a beriya xwe. Reng e ku Golding çiroka R.M. 
Ballantyne ya bi navê Coral Island (Girava Mir‐
canê) ku nêzikî sed salan beriya wê hatibû nivî‐
sîn wek kakilê çîroka xwe şixulandiye. Ev yek bi 
serê xwe nabe qusûr, jixwe di wêjeya cîhanê de 
pêkaniya nivîsîna çirokek bi mijarek nip û nû 
tune. Her çîrok bi hin pêwendiyan bi çîrokên 
din ên heyî re têkildar dibe. Lewre nivîskarên ku 
beledê vê yek ne, giraniyê didin hêmanên şê‐
wazgeriyê û taybetiyên vegotinê da ku arîşeya 
dubarekirinê çareser bikin. 

Ji ber xetereya şereke atomî dikin ku komek 
zarokên îngilîz ji bo ewlehiyê bibin cihwareke 
dûr bes piştî qezaya balafirê zarok dikevin gira‐
vekê û li wir têkoşîna jiyana wan dest pê dike. 
Zarokên biçûk di nav xwe de li gor temen û xas‐
yetên xwe yên fizîkî hiyerarşîyekê saz dikin, 
hewl didin ku jiyana mezinan teqlîd bikin. Gol‐
ding berhema xwe Mîrê Mêşan bi şiklekî alego‐
rîk sêwiriye lewre gelek nirx, wate, bûyer û 
rastiyên civakî bi rêya hunera alegoriyê tê de 
kemilandiye û pêşkêşî xwînerên xwe kiriye. Agir 
û parastina êgir a ji hêla komeke zarokan ve 
wek alegoriya şaristaniyê û wek dozîneke ro‐
mantîk dibe bê ravekirin, her wisa daxwaza nê‐
çîrvaniyê û kelecana kuştina berazan a ji hêla 
Jack û hevalbendên wî azweriya hovîtî û dagir‐
keriyê nîşan dide. Axaftina bi dorê ya ku bi rêya 
hilgirtina dircê çêdibe jî wek rewabûna temsîli‐
yetê xuya dibe. Serê berazê yê ku bi darekê ve 
daliqandî wek îkona tirsê û desthilatiyê metafo‐
reke pir balkêş e û gelek niqaş li ser wê çêbûne. 
Ew metafor bi şiklekî dişibe totemên nûjen jî. Û 
wek wan gelek metaforên din hene di berhemê 
de ku tev jî hêjayê qalkirinê ne.  

Alegorî bi heman awayî di karakterên zaro‐
kan de jî hatiye şixulandin. Sê karakterên sereke 
Ralph, Piggy û Jack, her yek bi xasyetên cuda 
hatine xemilandin. Ralph wek temsîla pêşen‐
giya xwezayî û serokatiyê xuya dibe. Di karak‐
terê Piggy de nîşaneyên aqilmendiyê yên 
rewşenbîran hene bes lawazbûna wî ya fizîkî jî 
balkêş e. Jack jî sembola kesayeta bi hêz û az‐
weriya tarî ye. Nivîskar di şexsê wî de vîna sînor‐
nenas a mirovan bi şiklekî pir serkeftî 
şayesandiye. Temsîliyetên cihêreng û temayên 
têvel di berhemê de bi awayekî aşkera yan jî ve‐
şartî cih digirin. Di vê berhemê de ji aliyekê ve 
bi çavê lehengên romanê yên biçûk cîhana me‐
zinan tê nirxandin, ji aliyê din ve jî mezinên ku 
derveyî bûyerê ne bi rêya kirinên biçûkan li nif‐
şên nû û bertekên wan dinêrin.   

Romanên kurdî jî cih dane alegoriyê. Di nav 
de ya sereke alegoriya neteweyî û nasnameyê 
bû ku ew jî li gor şert û mercên dîrokî û civakî tê 
fêmkirin. Lê di nav demê re alegoriyê di romana 
kurdî de bi awayekî berfirehtir û kûrtir cih ne‐
girt. Her wisa kategorî, nifş, çîn û zayend jî bi 
têrê nebûn mijarên romana kurdî da ku derfe‐
tên çavdêriyê çêbikin. Rast e, derfetên îngilîzan 
hebûn dema ku şer an xetere nêzikî welatên 
wan dibû ku zarokên xwe bibin ciheke ewle. 
Çendîn romanên wisa hene ku qala serpêhatiya 
zarokan dikin ku bavên wan li eniya şer in. Luk‐
seke kurdan a cudakirin/dûrxistina zarokan a ji 
qada şer tunebû, zarok di nav lingên mezinan 
de dihatin pêpeskirin an jî ji mezinan diqetiyan 
û sêwî û belengaz diman nav destên neyarên 
xwe. Serpêhatiyên wan vediguherî trajediyên 
din. Dîsa jî îro şert û merc her çi bin jî –di at‐
mosfereke pevbestî de – pêwîst e ku em li ber‐
tekên zarokên xwe, bi vî şiklî jî li pêşeroja xwe 
binêrin, lewre dûrahiya me mezinan û zarokan 
sal bi sal zêdetir dibe.  

Gelo hemû kes weke ku tê xwestin, 
ango dixwaze dikare bijî? Li gorî nê‐
rîna min divê her kes pirseke wisa ji 
xwe bike, yanî “ez ê çawa bijîm? “Ji 
ber her kes ne xwediyê hunereke wisa 
ye ku bizanibe bijî. Gelek mirov jiyana 
erzan ji bo xwe esas digirin. Ji ber ku 
nizanin jiyaneke bi çi rengî ji bo xwe 
esas bigirin, loma di demek kurt de 
dikevin nava rewşên nebaş û dawî li ji‐
yana xwe tînin. Hinek ji wan jî rojane 
dijîn, qet ne di xema dinyayê de ne. 
Gelo ma mirov ne bi fikrê xwe mirov 
e. Heger ez ne xwedî fikir û raman 
bim, lewra heger pîvanên min ên ji‐
yanê nebin, gelo çi wateya jiyana min 
heye? Hemû mirov dibêjin “em dijîn,” 
lê ev jiyaneke çawa ye?  

Gelê kurd dema pirsên wekî ‘Em 
duh çawa jiyan, Îro çawa dijîn, divê 
çawa bijîn? Ji xwe dipirse, bi qasî li 
hemberî paşverûtî û kêmaniyên xwe 
têkoşînê dide meşandin, li hemberî 
pergala desthilatdar a dewletparêz jî 
îro di nava têkoşîneke bêeman de ye. 
Bêguman vê yeke jî, ji ruhê lêpirsînê 
ya ku ji rastiya Rêber APO û tevgera 
azadiyê fêrbûye, di ruhê xwe de hêşîn 
dike. Asta ku gelê kurd îro di warê şo‐
reşa civakî û kesayetî de dijî û vê astê 
bi hawîrdora xwe re jî parve dike, en‐
camgirtina têkoşîna PKK’ê ku dikeve 
sala xwe ya 43’yan, dide nîşandan. 

Tu tişt bi qasî guhertina elimandi‐
nan bizehmetir nîne. Elimîna ku di ji‐
yana mirovan de serwer dibe, di 
encama feraseta desthilatdaran xwe 
dide rûnişkandin û xwe wekî kevneşo‐
piyên civakî dide qebûlkirin. Ya rastî 

ev ne kevneşopya civakê ye, maske‐
yeke desthilatdaran ji bo xwe ji lêpir‐
sînê xilas bikine. Ji ber piraniya 
kevneşopiyên ayîdê civakê, hema bêje 
di rastiya pergalên desthilatdar bi giştî 
û di ya serdema kapîtalîzmê de bi tay‐
betî, pir zêde pê hatine leyîstin û na‐
veroka xwe wenda kirine. Lê Rêber 
APO, bi tevgera azadiyê re teqandi‐
neke mezin di warê zihniyeta civakî di 
rastiya gelê kurd de derxiste pêş. Ew 
civaka ku hatibû parçekirin û ber bi 
tunebûnê ve diçû, careke din komî ser 
hev kir û kiriye xwedî hizra civakî. 

Hêza civakbûyîna gelê kurd di sekna 
neteweyî de, îro xwe dide nîşandan. 
Her wiha veguhertinên ku bi derke‐
tina Rêber APO û PKK’ê re di asta cî‐
hanî de rû dan jî, di mirovahiyê de, di 
mijara pirsgirêka gelê kurd de nêrîna 
berê guhert û ev bi serê xwe jî pir gi‐
rîng e. 

PKK, li beramberî civaka ku bi dest‐
hilatdariya dewletê hatibû hilweşan‐
din, sekinî. Li dijî jina ku di nava 
koletiyeke kûr de hatibe fetisandin, 
sekinî. PKK’ê di mirovê kurd, jina kurd 
de, her wiha di zarokên kurd de, ew 

giyana ku hatibû kuştin, ji serkeftinê 
bêbawer bibû, ji azadiyê hatibû bêh‐
êvîkirin, careke din zindî kir û ew ci‐
vaka ku hatibû bêkesayetkirin, kire 
xwedî kesayeteke vîndar. 

Dirûşmeya ku îro gelê kurd li hem‐
berî dijmin dibêje “PKK gel e, gel li vir 
e!” rastiya vê yekbûyînê îfade dike. 

Bi qasî hafizaya mirov, zanebûn jî 
ewqas girîng e. Gelek, dema kete za‐
nebûna serpêhatiyên xwe, sedem û 
çavkaniya rastiyên jiyana xwe, dikare 
roja xwe ya têde û her wiha pêşeroja 
xwe jî li ser hîmeke nû ava bike. Tişta 

ku PKK’ê di gelê kurd de avakiriye ev 
bixwe ye. PKK di rastiya xwe de ji çer‐
çoveya partiyeke teng zêdetir, ew fel‐
sefeyeke nû û mêzandineke nû ji 
jiyanê re ye. Felsefeya ku avakerê wê 
Rêber APO ye, xwedî rêgeza parastina 
jîneke azad û mirovê azad e. Felsefe‐
yeke ku her miroveke xwedî vê lêgerê 
be, dikare îfadeya xwe tê de bibîne. Ji 
ber ku Rêber APO, bi teorî û pratîka 
ku daye nîşandan, cih dide hemû 
beşên mirovan. Li hemberî rewşa ku 
gelê kurd têde ye, li hemberî rû bi rû 
hatina gelê kurd bi siyaseta tuneki‐
rinê, PKK bi qasî ku ji bo parastina he‐
bûna vî gelî bûye mûdaxele, ew 
alternatîfeke xurt e ji mirovahiya ku di 
nava pencikên pergala kapîtalîst de tê 
xeniqandin. 

Di demên berê de, gelê kurd ji ras‐
tiya xwe ya kurdîtî şerm dikir, lê îro bi 
vê rastiyê serbilind e û ji bo wê pir aş‐
kera têdikoşe. Demên borî kurd li gorî 
pîvanên feodal nêzîkî jinê dibûn û jin 
destûra wê ya ku di civata zilam de 
serê xwe rake, tunebû. Lê îro jina kurd 
di hemû qadan de ji bo azadiya jinê û 
ya gelê kurd rola pêşengtiyê daye ser 
milên xwe. Her wiha gelek veguherti‐
nên din, ger em bi rêz bikin, em ê bi‐
bînin ku PKK hêza veguhertina 
elimandinên bi salan e. PKK’ê di nava 
43 salan de, ew elimîn berovajî kir û 
gelê kurd kire xwedî dîrokeke nû. 

Ji ber wê jî wekî Rêber APO jiya‐
neke rast fêrî me kir, hemû hucrayên 
bedena xwe di xizmeta têkoşîna ci‐
vaka exlaqî û polîtîk de dayîne bi kara‐
nîn hêza herî mezin a jiyanê ye. 

Jiyana rast jiyana azad e!Kurdistan  
Lezgiyeva

Li Tirkiyeyê jî rejîma AKP‐MHP’ê ji ber 
polîtîkayên xwe ya şer, aboriya welat 
têk bir. Siyaseta li ser têgeha yek 
welat, yek al, yek dîn û yek zimanî ha‐
tiye avakirin di vir de diyarker e.  

Di pêvajoyên guherîn û veguherti‐
nên civakî de herdem hin têgeh, 
statû, sazî û kes xwe li ser civakê ferz 
dikin. Ev kesên li ser postê desthila‐
tiyê rûniştine ji bo desthilatdariya xwe 
li ser piya bigirin hemû nirxên civakê 
binpê dikin. Di vê qonaxê de zêdetir 
zirarê didin civakê. Di kêliyên xwe yên 
dawî de jî van têgehên xwe yên qirêj li 
ser civakê ferz dikin.  

Ev sazî û kesên ku ew qas qirêj 
bûne û bi zîhniyetên xwe yên xirab ve 
xwe li ser civakê ferz dikin. Ji ber ku ev 
kes di warê psîkolojîk de xwe di ser ci‐
vakê re dibînin nikarin ji daxwazên ci‐
vakê re jî bibin bersiv. Ango naxwazin 
bibin besiv. Ev jî bi xwe re di warê rê‐
vebiriyê de xetimandinê tîne. Rêvebi‐
riya nikare di xeta rast de saziyên 
dewletê bi rêve bibe û barê civakê 
sivik bike, berojavî wê bi polîtîkayên 
şaş re xetimantinê ava dike.  

Ji ber vê yekê dema em rewşa Tir‐
kiyeyê dinirxînin têkçûna rejîma AKP‐
MHP’ê daye avakirin mirov nikare bi 
yek sedemê ve girê bide. Ji aliyekî po‐
lîtîkaya şer ku di van salên dawî de 
bûye yekem stratejiya vê desthilatiyê, 
ji aliyê din ve bêedaletiya li ser ser ci‐
vakê tê ferzkirin û qezanca bêked a 
alîgirên rejîmê dihêle ku rewşa welat 
ber bi xirabiyê ve biçe. Berdêla vê 

rewşa xirab jî civak dide.  
Pir aşkeraye ku sedema krîza heyî 

desthilatdariya AKP‐MHP’ê ye. Ev re‐
jîma ku li ser dijberiya kurdan hatiye 
avakirin ji bo xwe li ser piya bigire her 
tiştî ji xwe re rewa dît. Bi pêşxistina 
pêla nîjadperestiyê û dijkurd ve hewl 
da ku ji xwe re alîgiran ava bike û pêşî 
li binkevtina xwe bigire. Lê wisa diyar 
e ku çawa desthilatdariyên beriya wê 
bi kurkirina vê mijarê ve ketin nava 
krîzê û ber bi sergoyên dîrokê ve çûn 
ew jî wê heman encamê bijîn. AKP’ya 
ku di encama krîza 2002’yan hat ser 
postê desthilatdariyê di nava van 19 
salan de şûna rewşê baştir bike xirab‐
tir kir. Êdî bawerî nemaya ku wê ev 
desthilatdariya bi her awayî heya qi‐
riqê di nav qirêjiyê de maye karibe vê 
krîzê çareser bike.  

Erdoganê xwe lîderê cîhanê dibîne 
ji bo desthilatdariya xwe ji vê rewşa 
kambax rizgar bike bi dijminên xwe re 
jî rûdinê. Hemû dewlemendiyên ser 
erd û binerd ên welat pêşkeşî şîrketên 
biyanî tên kirin. Peymanên demdirêj 
hatine girêdan û pereyê ji van peyma‐
nan jî bê bidest xistin jî wê çend sazî û 
dezgehên nêzî desthilatdariyê tê be‐
lavkirin. Bi kurtasî yanî dîsa civak ji 
derveyî malê tê hiştin.  

Çend roj berê di bin navê pêşxis‐
tina têkiliyên aborî de prensê Ebû‐
Dabî Zayîd El Nahyan ji bi heman 
mabestê serdana Tirkiyeyê kir. Di en‐
cama hevdîtinên ku hatine kirin de li 
ser 10 xalan peyman hatin girêdan. 

Sazî û dezgehên bi wan re peyman 
hatin îmzekirin hemû yên derdora 
desthilatdariyê bûn.  

Ev jî dide diyarkirin di warê siyasî û 
aborî de êdî rejîma Erdogan xetimiye 
û pêşiya xwe nabîne û ji mûdaxeleyan 
re vekiriye. Ger civak di xeta rast de 
xwedî li nirxê xwe dernekeve wê 
rewşa welat hîn bêtir ber bi xirabiyê 
ve biçe. Ji bo silametiya welat, pêwîstî 
bi guhertînek li ser esasê wekhevî û 

demokrasiyê heye. Bi vî awayî Tirkiye 
dikare xwe ji krîza ku rejima AKP‐ 
MHP avakiriye rizgar bike.  

Lê divê em baş zanibin ku ji bo 
derketin ji vê rewşê jî hilbijartin ne 
riya çareseriyê ye. Her kesên ku tê‐
geha AKP baş naskiribin gihiştiye wê 
zanebûnê ku AKP bi hilbijartinê naçe. 
Jixwe di hilbijartinên 7’ê Hezîrana 
2015’an de me ev yek dît. Erdogan wê 
hilbijartinan qebûl neke. Lewma hel‐

westa gel a ku dibêje “Bila hikûmet îs‐
tîfa bike” nêzîkatiyek rast e.    

Bi îstîfaya vê rêjima şerxwaz û bê‐
dadî ve wê civak karibe nefesê bigire. 
Li şûna vê rejîma ku nasnameya sazî û 
dezgeha di ser civakê re dibînin pêwîstî 
bi avakirina rêvebiriyek demokratîk 
heye. Ji bo vê jî pêwîstî bi yek girtina ci‐
vakê û xwedî li derketina nirxên xwe 
heye. Na xwe wê ev krîz kurtir bibe û 
pêşî li rewşa hîn xirabtir veke.  

Xweşkanî

Felemez Ulug Dijberiya kurd AKP’ê jî têk bir

Di cîhanê de kêm dewletên wek Tirki‐
yeyê hene ku xwe wek dewletên pêş‐
ketî pênase bikin û di navbera demeke 
kin de, di nirxên pereyên xwe de ewqas 
guhertinên neyînî pêk bînin. 

Wek tê zanîn siyaseta dewletekê li 
ser piyaseya wê dewletê bandoreke 
mezin dike û em dikarin bibêjin heke li 
welatekî îstîkrara siyasetê tune be abo‐
riyeke baş jî dê pêş nekeve. Dema em li 
siyaseta Tirkiyeyê ya bi salan di şer de 
israr dike binêrin em ê aboriya wê ya 
têkçûyî jî baştir fêm bikin.  

 
Bandora dewletên ereb! 
Di qada aboriyê de trendên piya‐

seyê yên heyî ne tim zêde dibin ne jî 
tim kêm dibin. Lê ji ber siyaseta ku niha 
hikûmet pêk tîne di nirxwendakirina lî‐
rayên tirk de îbre tim ber bi jêr ve diçe. 
Niha hikûmet ji bo di vê îbreyê de gu‐
herînekê çêbike. Ji ber wî ye ku Îmara‐
tên Ereb bi daxwaza hikûmetê 10 
milyon dolar kir bankayên Tirkiyeyê. Ev 
dovîzên ereban dibe ku di kura dowî‐
zan de guhertineke biçûk çêbike lê ev 
daketina dovîzan mayînde nîne. Ev do‐
larên welatên biyanî ji bo Tirkiyeyê 
tenê dibe hilmeke biçûk. 

 
Alternatîfa IMF’ê 
Ji bo di aboriyê de çareseriyeke ma‐

yînde çêbibe hewceye Tirkiye yan here 
hilbijartina pêşwext an faîzê zêde bike 
yan jî biçe ji IMF’yê pere bixwaze. Îro 
hem ji aliyê AKP’ê ve hem jî ji aliyê 
MHP’ê bi zimanekî tund dibêjin ku di 
rojeva wan de daxistina fayizê yan jî hil‐
bijartin tune ye. Jixwe piştî van axafti‐
nên wan di kura dowîzan de 
guhertinên zêde çêbûn û dolar ji 13,50 
TL yî jî derbas kir. Li aliyê din alternatîfa 

IMF’yê dimîne. Heke hikûmet hem zê‐
dekirina fayizê hem jî hilbijartinê ji ro‐
jeva xwe derbixe wê demê dê neçar 
bimîne ku here li deriyê IMF’yê bixe. 
Bêguman IMF daxwaza Tirkiyeyê çawa 
bibersivîne ew jî mijareke din e. Lê ger 
ku ev daxwaza hikûmetê bê qebûlkirin 
dê Tirkiye li ser deynên xwe yên heyî 
bareke girantir bar bike. 

 
Fayiza avahiyên nû daxistin 
Hikûmeta Tirkiyeyê tevî ku dizanibû 

piştî her kiryar û biryarên wan ên qels û 
şaş dê di aboriya Tirkiyeyê de bandorên 
wê yên neyînî hebin jî dîsa fayizê daxis‐
tin. Helbet sedemên van biryaran hene. 
Mînak ev fayiza ku hat daxistin bi taybet 
ji bo mutahîtên ku avahiyan çêkiribûn û 
nikaribûn avahiyên xwe bifiroşin, hat da‐
xistin. Ji ber çi em wisa dibêjin; ji ber ku 
piştî biryara di 18’ê mijdarê de hat girtin 
fayiza avahiyan jî ji 1.29’an dakete 
1.20’an. Ev daxistina fayiza avahiyan di 
bankayên cameweriyê de pêk hat û tenê 
ji bo avahiyên nû derbasdar e. Yanî ban‐
kayên taybet di vê krîza aboriyê de diza‐
nin ku daxistina fayizê biryareke şaş e û 
naxwazin bikevin bin vî barî.  

 
Biryara fayizê li gor daxwazê ye 
Her çi qas rayedarên dewletê û 

Bankaya Navendî ya Tirkiyeyê bibêjin 
ev daxistina fayizê ji bo sivikkirina barê 
gel girtine jî wê demê ev pirs derdi‐
keve holê. Heke ev biryar ji bo gel hati‐
bin girtin wê demê fayiza kartên 
krediyan û krediya pêdiviyê de dê 
çima daxistin çênabe. Çênabin ji ber 
ku hikûmetê li gor daxwaza çend mû‐
tahîtan ev biryar girt. 

Li gor rêbazên aboriyê ger di kura 
dowîzan de zêdebûnên bi vî rengî çêbi‐
bin dê di bihayên gelek tiştan de jî zê‐
debûn çêbibe. Hikûmeta AKP‐MHP’ê 

her çi qas di rêvebirina aboriyê de rê‐
bazên aboriyê yên gerdûnî bikar neyne 
jî piştî van biryarên xwe yên şaş dîsa 
berê xwe da berîka gel û li ser gelek tiş‐
tan zem kirin. Îro ji ber dowîza heyî li 
Tirkiyeyê ji xurek heta benzînê ji cey‐
ranê heta kirêya malan di her tiştî de 
zem hat kirin. Zema li ser benzînê ya ku 
bi 1,02 TL yî hat kirin mînaka zemê ya 
herî dawî ye.  

 
Gel xizantir dibe 
Piştî van tevgerên hikûmetê di en‐

deksa pêbaweriyê ya xerîdaran de jî tê 
xuyakirin ku gel êdî ji hikûmeta AKP‐

MHP’ê bawer nake. Ji ber vê yekê en‐
deksa pêbaweriyê ya xerîdaran ji ya 
krîza aboriyê ya 2008’an jî kêmtir bûye. 
Hikûmet bixwe jî dizane ku hatiye da‐
wiya rê. Lewma hikûmet ji bo sererast‐
kirina aboriyê qet nakeve nav 
hewldanan. 

 
Sermayeya dikeve destê biyaniyan 
Li aliyekî zem tên kirin lê li aliyê din 

mûçeyên karker, malnişîn û karmendên 
dewletê gotin li cih be, dihele. Ji aliyê 
mûçeyê kêmtirîn de li gor Ewropayê 
Tirkiye di rêza dawî de cih digire. Lê ji 
aliyê enflasyonê de di pêşiya gelek 

dewletan de ye.  
Îro mijara di aboriya Tirkiyeyê de 

tenê nirxwendakirina TL’yê nîne. Niha ji 
ber ku di dowîzan de zêdebûnek heye 
dê şîrketên mezin ji aliyê sermayê ve 
têkevin tengasiyê. Ev şîrket ji bo xwe ji 
vê rewşê xilas bikin an dê li şîrîkan bige‐
rin an jî şîrketên xwe bifroşin. Heman 
mijar ji bo avahiyan jî derbasdar e. Ji 
ber ku hemwelatiyên Tirkiyeyê nikarin 
xaniyan bistînin dê kesên biyanî li Tirki‐
yeyê xaniyan bistînin. Ev jî tê wateya ku 
dê sermayeya Tirkiyeyê ya heyî jî tê‐
keve destê kesên biyanî. Ev jî rastiya 
aboriya Tirkiyeyê radixe ber çavan.

Dovîz bilind dibe gel jî xizantir

Qeyrana aborî ya vê gavê yekser bi 
şerê heyî ve girêdayî ye. Wekî tê zanîn 
(MGK) konseya ewlehî ya neteweyî li 
cotmeha 2014’an de biryara şer da. 
Xwestin pêşî li ber pêşketina civakê 
aborî û siyasî ya kurdan bibirin. Daku 
li Bakur bi destpêka pêvajoya muzake‐
reyan hat xuyakirin ku gelê kurd hiş‐
yar e, serxwe ye û gava firsendek 
têkeve li ber destan dikare gelek tiş‐
tan biguherîne. Qezenckirina hêza 
parlementoyê û şaredariyan riya xwe‐
serî û demokrasiyê ji kurdan re vedi‐
kir. Li Rojava berxwedaneke berfireh 
pêk hatibû û bi taybetî saya serfira‐
ziya li Kobanê tevegera azad gihîşt 
merhaleyeke nû û di asta cîhanê de 
bû sembola xeta azad. Vê çavtirsiyeke 
mezin da dewletê û ji bo îstîqbala 
xwe, pêşketina xeta azadîxwaz wekî 
xetere destnîşan kir.  

Konsepta şer jinûve avakirin û rû‐
xandin an jî ji binî ve têkbirina tevgera 
azadî ji xwe re kirin armanc. Heval‐
bendê siyaseta dewletê yên navxweyî 
li gor vê armancê sazumaniya xwe nû 
kirin. Biryar dan û giranî dane şer û 
hemu hebûnên aborî, rêxistinên sî‐
yasî, hêza medyayê, karûxebatên bu‐
rokrasiyê li gor vê armacê carek din 
sazkirin.  

Di butçeya dewletê de para mezin 
ji bo şer hate terxankirin; çêkirina ÎHA, 

SÎHA û çekên cuda bi cuda tê zanîn. 
Lê parçeyên van hemûyan ji derveyî 
welat tê. Li Tirkiyeyê tenê tên montaj‐
karin. Lêbelê lêçûyîna mezin a çêki‐
rina van maşîneyan nîn e, wê bêhtir 
cebilxane û lojîstîk e. Barut, madde‐
yên kîmyewî, bombe û hemû cure te‐
qemenî ji derve tên peydakirin ku 
bênavber li deverên şer tên bikaranîn. 
Dîsa heqdestê leşker, polîs, cerdevan, 
sîxur, komên sivîl ku bi hestên nijad‐
parestî êrîşî gel dikin û çeteyên rêxis‐
tinên îslamî ku bûne parçeyê armanca 
dewletê jî, ji hêla butçeyê ve hatin 
destekirin. 

Dewletê konsepta şer jî wek der‐
veyê sînor destnîşan kir. Ev jî barê 
butçeya aborî girantir kir. Daku, divê 
hin cih û warên dewletên din dagir 
bikin. Jixwe di vê çarçoveyê de li Sûri‐
yeyê bajraên wekî Bab, Cerablus, 
Ezaz, Efrîn piştre jî Serêkanî û Girêspî 
dagir kir. Herwiha bu hevpeymanê 
hêzên radîqal ên Îdlîbê. Dîsa li Qafqas‐
yayê alîkariya Azerbaycanê û li Lib‐
yayê û Behra Spî jî alîkariya şer kir.  Ev 
hemû jî bûn barê butçeyê. Xencî lêçû‐
yîna leşker û çeteyan, sazkirina bare‐
gehan, gîhandin û bicîhkirina tang, 
top,çek, helîkopter û lojîstîkê, divê 
destekariya aborî jî bide gelê herê‐
mên dagirkirî. Ango hewceye ku avê, 
ceyranê, jêrxan û jorxaniyê, dibista‐

nan, kargehan, zad û xweregê û gelek 
cûre pêdiviyan peyda bike. Ji ber ku 
berpirsiyariya gel hildaye li ser milê 
xwe û heke vê bi cih neyne yan dê gel 
serî hilde yan jî wê koçî Tirkiyeyê bike. 
Ji bo aşkirina wan bivênevê dewletê 
wan biparêze û ji hêla aborî ve des‐
tekê bide. 

Bi taybetî êrîşa başûrê Kurdistanê 
barê aboriya Tirkiyeyê girantir kir. He‐
rêmên medya yên ku dewletê xwest 
dagir bike erdnigariyeke zor û zehmet 
e. Ji hêla leşkerî ve li wir bicihbûyîn ne 
hêsan e. Ji ber ku berxwedaneke ji 
hêla bawermendî ve xurt û pisporane 
heye. Wek Sûriyeyê hedefeke berbi‐
çav, wek bajar, civak û rê û dirban nîn 
e. Gerîla hergav di nav liv û tevgerê 
de ye. Lewma divê hêzên leşkerî yên 
hewayî, bejayî û hemû hergav di nav 
liv û tevgerê de be. Avakirina warge‐
hên sabît ne hêsan e. Daku gerîla des‐
tûr nade. Hewceye hergav leşker bên 
parastin û ji bo wê jî cih, çek, lojîstîk 
hebe. Ev jî têrê nake, leşker ji ber tirsê 
nikarin zêde bimînin û lazime piştî 
wextekî leşkerên êrîşê bi helîkoptêran 
li herêma şer bên hildan û dewsa wan 
hinekê din bên bicihkirin. Ev jî hergav 
hişyarbûn û teyakkuzê dixwaze ku 
lewma bi top, helîkopter, fîrokeyên 
F16 yên şer hergav herêmê bombe‐
baran dikin û çavtirsiyê didin. Ji ber vê 

jî barê butçeyê çend caran zêdetir 
dibe.  

Beramberî van lêçûyînan heke ser‐
keftin nîn be burokrasî, leşkerî, siyaset 
hevdikeve. Ji bo vê bitemijîne jî raye‐
darên dewletê hergav îkramiyeyê 
dide leşker û burokratan, îhaleyan 
dide fîrmayên bi şer re eleqedar û ta‐
vîzê dide partî û rêxistinên cuda ku 
dijberiyê nekin. Ev mêzîna aboriyê, 
hesabê geşedanê, motîvasyona gel û 
hêzên aborî û planan pûç dike. 
Lewma hilberîn, hinarde û hawirde 
kêm dibe. Planên dewletê yan jî kar‐
sazan yên demdirêj, beşên çandinî, pî‐
şesazi û teknolojiyê betal dibin. 
Têkiliyên navneteweyî dewsa ji bo 
xurtkirina aborî, ji bo şer tê bikaranîn. 
An jî ji bo alîkariya leşkerî dewlet 
gelek tawîzên aborî dide ku ev jî he‐
bûnên welat talan dikin.  

Jixwe ev bûye qerekterê dewletê. 
Çawa Evren û Ozal birya dan ku wê li 
hemberî tevgera azadiyê şer bimeşî‐
nin sazî û destgehên dewletê jî jinûve 
hunandin. OHAL – Herêma Rewşa 
Awarte‐ avakirin, pergala tîmên tay‐
bet, JÎTEM, cerdevan, îtîrafkar, mafya 
û hêzên şerê taybet avakirin. Ji bo alî‐
giran di nav civata kurd de destbixin 
hin kesên di nav eşîran de parastin, 
îmtîyaz dane wan û gelek îhaleyên 
dewletê pêşkêş kirin.  

Demîrel û Çîller tawîzên gumrukê 
dane Ewropayê û hemû asoyên bazir‐
ganiya serbest ji sermayeya ewropayê 
re rakirin. Ji ber vê yekê aboriya Tir‐
kiyê gelek zîyan dît. Lê destekariya şer 
danê Tirkiyê bi serleşkeriya Dogan 
Gureş bi hezaran gund valakirin û gel 
koçî bajarên Tirkiyê bû.  

Herwiha ji bo peydakirina pereyê 
şer dewlet hewceyî bi perê germ û 
amade heye. Ji bo vê jî nikaribû dem‐
dirêj bifikire giraniyê bide çandiniyê, 
pîşesaziyê û bernameyên geşedanê. 
Lê TÎT ango Turîzm Înşaat/avahîsazî û 
Tekstîl teşwîk kir. Wek mînak çawa bi 
saya turîzmê perê germ dikete but‐
çeya dewletê, bi saya înşaatê jî îxale‐
yên dewletê didane alîgiran, herweha 
pereyên ji haşiş û tîlyakiyê an jî maf‐
yayî bi riya çêkirina avahiyan dixistine 
pîyaseyê û rewa dikirin. Bihayê xanî‐
yekî yek be deh nîşan didan û perê 
eroînê wek qezenca avahiyan destnî‐
şan dikirin. Bi taybetî ev pergal bi ser‐
werıya sîyaseta heyî ya dewletö 
gîhîşte asta herî bilind.  

Axirî encam şer ji bo puçbuna we‐
latekî, lawazbûna aborî zîyaneke mezin 
e. Herweha wekî mînakên jorîn den‐
geya sazumaniya pergalê serobin dike. 
Dewsa aboriya pîşeyî, pêşketî, demdi‐
rêj û karpeydakirî, qezenca demkurt, 
spekulatîf, zordest dibe serdest.  

Destar

Ehmed Pelda Ziyana Şer a Demkurt û Demdirêj

Medya Bal

“Dîsa çile hat bi ser me de” gotina 
dayikên me yên ku bi madekî tirş di‐
bêjin û bi gotina “wan şevên dirêj ên 
wekî salan” dewam dikin. Hema ez 
gelekî ji zivistanê hez dikim. Çimkî ha‐
vînan Kurdistanê/Nisêbînê weke do‐
jehê ye. Lê belê zivistan...(sed dilê 
şîn). Dema sar be mirov dikare çakê‐
tekî li xwe bike û germ bibe.  Û ji xwe 
dema şev dirêj dibe mirov bêhtir 
şiyar dimîne. Bêdengî jî heye. Zivistan 
aramî ye. 

Axir me got “zivistan tê! (winter is 
coming!) û dest bi amadekariya zivis‐
tanê kir. Me tiroziyê xwe ji havînê de 
xist şûşan. Bacanê xwe yî sor/firingî 
yê dawî kir tirşik û xist şûşan. Bacanê 
xwe yî reş yê dawî vekir, daliqand û 
hişk kir. Bi tiriyê xwe yî merzone; bas‐
tîq, benî, dims û mewîj çêkir. Rîçalên 
xwe yî kundir û bîhoka çêkir. Hûn jî 
dizanin ev fêkiyên zivistanê ne û kun‐
dir di nav kurdan de bi nav e. Me 
stran jî li ser çêkiriye. Bi ser van de jî 
me xanî derxist, şuşt û rûnişt. Niha 
min pişta xwe daye sobê, rûniştime û 
ez vê nivîsê dinivîsim. Ma ne baş e? 
Belê xwezî me ji wan tiriyan hinek 
şerab jî çêkiriba... 

Yanî tirsek me heye li hemberî 
sermayê û em evqas amadekariyan 
dikin. Tu dibê qey em dê têkevin xe‐
layê. Hema em mafdar in. Xwarin û 
vexwarinên havînê zêdetirin û cur bi 
cur in. Zivistanê ji ber sermayê laşê 
me yî nazenîn li hemberî nexweşîya 
kêmtir bi parastin e. Ji ber vê dive em 
xwe biparêzin ev jî bi xwarin û vexwa‐
rinek tendurist dibe. Qet netirsin, em 
ê di vê nivîsê de ji bo zivistanê kîjan 
fêkî û zebze baş e, çi fêdeya wê heye, 
em ê bibînin. Nexweş nekevin dûvre 
hûnê jî weke min ji demsala zivistanê 
hez bikin. 

Bikaranîna zebze û fêkiyan di 
demsalên xwe de; hem ji bo laşê 
mirov hem jî ji bo pêşîlêgirtina krîza 
qûta gelek girîng e. Jixwe bêhtir bi 
tam e. Fêkiyên zivistanê hem çavka‐
niyek vîtamînan e û hem jî çavkani‐
yek fîberê ya zêde ne. Lê belê, ji 
dêvla hûn ava fêkiya derxin û vexwin, 

hûn rasterast bi armûşkê wan fêkiyan 
bixwin bêhtir bi bandor e.  

Xwarinên bi armûşk xwarinên bi 
qaşil in. Ji bilî petatê mero dikarê he‐
mûyan bi qaşilên wan bixwe. Yanî 
mirov bi qaşilên wan bixwe baş e. 
Zebzeyên girs jêkirî û kêm kelandî 
bixwe bi vî awayî bêhtir bi bandor in. 
Ji bo tenduristiya rûviyan gelekî bi 
fêde ye. Ferikandin (hezm) jî hêsan 
dike. Ev fêkî û zebze: Fasûlî, nîsk, 
şoqil, nok, barbûn, sêv, hirmî, xox, 
bîhok, hejîr, çîlek, mişmişên hişkirî, 
hejîrên hişkirî (ziwa), marol, kerefz, 
kelem, gulkelem, spenaq, gêzer û 
petat û hwd. Wekî din alîkariya dake‐
tina rêjeya kolesterola xwînê dike. 
Dibe asteng ku ji nişkê ve şekirê 
xwînê bilind bibe. 2 cureyên wê 
hene. ‐Yê di nav avê de dihele û yê 
nahele. Yê di nav avê de dihele avê di 
laş de digire û mirov têr dihêle. Bi pi‐
ranî diyetîsyen xwarinên bi armûşk û 
fîberî pêşniyarî şewirdarên xwe dikin. 
Ji bo zehîfbûnê. Hin ji van fêkî û zeb‐
zeyan: Mûz, çîlek, sêv, hirmî, pirte‐
qal,nîsk, şoqil, xeyar û hwd. 

Yên di avê de nahele ferikandina 
(hezma) xwarinan xurt dike rûviya bi 
vî awayî zû paqij dike. Herdû jî ji bo 
tenduristîyê hewce ye. Mirov rojê 20‐
25 gr bistînê baş e. Girîng e ku meriv 

di nexweşên rûvî yên mîna kansera 
kolonê de bi têra xwe vexwarinê bi vî 
awayî xwarinên bi armûşk bistîne. Si‐
tandina vîtamîna C yê ji bo mehên zi‐
vistanê gelekî girîng e. Mendelî, 
pirteqal, greyfûrt ji vî alî gelek  bi 
dewlemend in. 

Zebzeyên weke kelem û pirase jî ji 
vîtamîna D yê pir dewlemend in. Hûn 
hinekî girs hûr bikin û kêm bikelînin 
bêhtir bibandor e. Zebzeyê ku we ke‐
landiye di heman rojê de bê xwarin jî 
bêhtir bibandor e. Wekîdin vîtamîna 
wê kêm dibe êdî fêda wê li me nabe. 

Gêzer; ji bo çerm û tenduristiya 
çavan, her wiha ji bo xebitandina rû‐
vîyan jî girîng e, kolesterolê jî dadixe. 
Ji hêla sitendina vîtamîna hesin jî spe‐
naq zebzeyek bi hêz e. Pergala me yî 
parastina laş xurtir dike û gelek bi 
proteyîn e. Lehane, birînên li ser 
çerm zû rehet dike. Ava zêde û tok‐
sîna ji laş davêje.  

Bîhoka ku me rîçala wê çêkir; pa‐
rastina laş xurt dike. Bi potasyûmê 
dewlemend e. Di mehên zivistanê de 
ji bo şewbê û bronşîtê gelekî baş e. 
Hinar hem derd e hem derman e. Bi 
neqandinê derd e, bi xwarinê jî der‐
man e û tama wê jî gelekî xweş e. 
Hema ji bo xatirê hinaran divê mirov 
ji payîzê hez bike. Hem bi vîtamîn û 

mîneral e mirov ji nexweşiyan dipa‐
rêze. Ew bandorek dij‐pîrbûnê ye. 
Kîwî; ji bo rojên sar gelekî bibandor e. 
Rêyên hewa stendinê yê jêrîn û jorîn 
vedike, dîtina çav zêdetir dike. Li ser 
çêkirin û pêşveçûna hestî bibandor e. 
Asta rûnê di xwînê de kêm dike. 

Şembelotê ku em çile datînin ser 
soba agir; di nexweşiyan de agirê laş 
dadixe. Pêşî li pîrbûna zû ya şaneyên 
laş digire. Xwedî bandorek detoksê 
ye. Pêşî li nexweşiyên mahdê digire. 
Şaneyên mêjî nû dike bi vî awayî pêşî 
li jibîrkirinê digire. Dirananbi qewet 
dike. Xwînasor a di laş de zêde dike û 
mirov têr dihêle.  

Roka ya ku li ber hemû şîvan li ber 
xwarinên me ye; bi kalsiyûmê, mîne‐
ral, potasyûm, magnezyûm, fosfor û 
sodyûmê dewlemend e. Dil diparêze 
rîska penceşerê kêm dike. Kîloyan 
dixe bin kontrolê, pêşî li nexweşiya 
diyabetê digire.  

Sêv; parastina laş bi qewet dike. 
Qebizbûnê asteng dike, bi antîoksîda‐
nên A,C,E yê jî sîstema sinira diparêze 
û şaneyên xwînasor diafirîne.  

Hêvî dikim we bi vê nivîsê ji zivis‐
tanê hez kiribe. Hûn dibînin xweza bi 
hêz û comerdiya xwe bi her awayî 
dibe alîkarê me. Belê em dibin as‐
tengdarê wê ji xwe ev jî mijarek din e.

Ji bo me dem payîzeke serboriye.  Li 
navser û cênikên min û payizê kitûma‐
tên belekiyan wekî xetên pişta pilingekê 
xwe li ser rûyê demê vezelandine. He‐
naseya demê pelên wextnameyan di‐
hejmêre û wekî gelgeleyê ji ber bayên 
payîzî di konveşêrkên şikêran de kom 
dibin, bîranîn,  kul û bêrî û birîn; hêvî û 
evîn, girêdayî jiyê me û şahidiya hişê 
me çi hebe, xwe di quncikên dilê me de 
kom dikin.  

Awazek diljen ji qirika demê xwe li 
dilê me dide û ba guliyên demboriya 
me dihejîne. Lerzek mîna hesta evînda‐
riyê, êşek mîna jana xerîbiyê, xemek bi 
hêviyê avis a bermaya bêriyê, kenek ji 
rûyê kulîlk û hezkiriyên me, coşek nehe‐
dar ji heyamên ciwaniya me, rikek ji çi‐
yayên me asêtir, vînek ji herikîna 
çemên me dijwartir xwe li ser masûra 
hestên me dialîne û bablîsok bi xwe re 
tevnek rengîn ji temenê me radiçîne li 
ser hinarkên rûyê demê. 

Û dem dibe neynika bejna serpêhatî 
û serboriyên me. Zarokatî û ciwaniya 
me di neynikê de destan li me dihejînin 
û mîna gulên li ser xalîçeyekê, bi destên 
xwe biranînên rengîn li ser navseriya 
me direşînin. Me digirînin, me dikenî‐
nin. Ken û giriyên me, hezkirin û evînên 
bêdawî bi taviyên baranê re li giyanên 
me dibarînin.  

 Em ji barîna hestên xwe şil dibin; 
wêrek û bidil dibin. Bayên zeman, zevi‐
yên dilên me bi baweriyê dikêlin. Zeman 
û mekan dibin kiras û fistanên li bejn û 
bala kêliyên me û lewendiyên xwe bi 
bayê re ji pêşerojên wekî dilê me ronak 
re dihejînin. Pêşeroj di awirên me de di‐
meyîn; bi dengê pilqîniya hêviyên me 
yên li dilê demê vedidin, hezkirin di 
çavên me de disewin. Em bi hezkirî, 
dost, hogir û hevalan, dibin xwişk li gel 
hemû demsalan. Hedara zivistanê, ha‐
riya biharê, germiya havînê û zeriya pa‐
yîzê li ser hinarkên rûyê me destên hev 
digirin û rûyê me dibe nîgar û nexşeya 
axa me bi hemû serpêhatiyên xwe ve.  

Ji ber wê ye, em carna zivistanek di‐
lavis, carna biharek rengîn, carna havî‐
nek bi deramet û carna payîzek xemgînin 
di payîzokên li ser zimanê dengbêjan de. 
An ku çarwerz û her herikbar in; dilmê 
ne em; dilovan û jiyanzê ne.     

Zivistan tê! (winter is coming!) Em û dem 

Peyva şîrhelal peyveke gelek berbelav e 
li Kurdistanê. Ji kesên heqê karê xwe 
didinê re tê gotin. Lê mixabin di ser‐
dema me de ev kes kêm man e. Dema 
ku mijar bibe siyaset û qala siyaseta si‐
yasetmedarên tirk a ji bo kurdan bê 
kirin tew bêhna peyva şîrhelal jî li holê 
namîne.  

Lewre siyasetmedarên tirk di siya‐
seta xwe ya ji bo kurdan de şîrheram in. 
Yek ji wan bi şaşî jî ji bo kurdan tiştekî 
baş nafikire. Tenê hin caran ji bo berj‐
wendiyên xwe yên siyasî hin gotinên ku 
xweşa kurdan biçin dibêjin.  

Di rojên dawîn de serokê giştî yê 
CHP’ê Kemal Kiliçdaroglû jî serî li vê rê‐
bazê daye û dibêje, “Min biryar daye ku 
derkevim rêwitiya helalbûnê”. Peyva 
“helalbûn” her çiqas xwedî wateyeke 
erênî be û xweş bê pêşwazîkirin jî ji bo 
kurdan ev gotin nikare bê gotin.  

Rêya Kiliçdaroglû li ser e 
Heke bi armanca ku bi xweşiya kur‐

dan biçe hatibe gotin, ev rêya ku Kiliç‐
daroglû li ser e ne tu rê ye. Heke ji bo 
kurdan serî li rêyeke wiha bê dayîn divê 
ev rê ne “helalbûn” be. Li şûna helal‐
bûnê divê ev rê “helalkirin” be. Kurdan 
tiştekî ku xwe bidin helalkirin nekirine. 

Ji roja ku partiya Kemal Kiliçdaroglû 
CHP hatiye avakirin ve zilm li kurdan 
hatiye kirin û heta niha jî tê kirin. Di 
navbera salên 1923 – 1946’an de ku 
CHP’ê bi tena serê xwe Tirkiye bi rê ve 
dibir kurdan her doza mafê xwe kiriye. 
Lê balkêş e pêşiyên siyasî yên Kiliçda‐
roglû li dijî kurdan komkujiyên herî 
mezin ên komarê pêk anîne.  

Gelo ku mirov xwedî rabirdûyeke 
wiha be hewce dike ku mirov bibêje, 
‘Ez ê derkevim rewîtiya helalbûnê.” Ji 
ber vê rabirdûya hovane ya partiya xwe 

divê Kiliçdaroglû destpêkê xwe bi kur‐
dan bide helalkirin.  

 
Hêlîna şîrhelalan 
Heke Kiliçdaroglû şîrhelal bûna wê 

destpêkê biçûna Dersimê û ji bo darve‐

kirina Seyîd Riza lêborîn bixwesta. Lê ji 
ber ku şîrheram e vê nake. Weke ku tiş‐
tên bi destê kesên mîna wî şîrheram bi 
serê kurdan de hatine ne bes bin, piştî 
van gotinên xwe “sozê” hilweşandina 
Qendîlê da.  

Qendîl ji ber zilma li dijî civaka wan 
pêk hatiye bûye hêlîna bi hezaran şîr‐
helalan. 

Her çiqas ne pêkan be jî Kiliçda‐
roglû dibêje ku wê vê hêlînê ji holê 
rake. Dema ku ev hêlîn jidil ji aliyê şîr‐
heraman ve ji holê bê rakirin wê ke‐
zeba bi hezaran dayikan bê daxkirin.  

 
Roja sindoqê 
Gelo şîrheram ên ku hêlînê li şîrhe‐

lalan xera bikin û kezeba dayikên wan 
dax bikin bi kîjan rûyî qala “helalbûnê” 
dikin? Ji vê jî diyar e ku daxwaza “helal‐
bûnê” heta roja ser sindoqê ye.  

Lê divê bê zanîn ku çareserî ne di 
sindoqê de ye.  

Çareserî ew e ku şîrheram xwe bi 
şîrhelalan bidine helalkirin û careke din 
li hilweşandinên ku wê dile dayikan 
dax bikin venegerin.  

Daxwaza şîrheraman a ji şîrhelalan!Kadrî Esen

Şîndar Akinci

Reyhan Îke 

Avûkatanê Buroyê Asrinî seba ke bale biancê 
rewşa muwekîlê xo Rayberê Şarê Kurdî Ocalanî û 
tepişteyanê bînan ê Îmraliyî Omer Hayrî Konar, 
Hamîlî Yildirim û Veysî Aktaşî ser dezgehanê 
mîyanneteweyîyan muracat kerd. 

Avûkatan waşt ke rewşa îlegale ya zîndanê 
Îmraliyî bêra teşhîrkerdene û muracatê nê dezge‐
han kerd: “Rêxistina Efû ya Mîyanneteweyîye 
(Amnesty International), Komeleya Vergirewtişê 
Îşkenceyî (Association For The Prevention Of Tor‐
ture/APT), Konseya Yewîye Huqûq û Baroyan ê 
Ewropa Council Of Bars And Law Societies Of Eu‐
rope/CCBE), Komeleya Seba Huqûqnasan 
Demokrasî ya Ewropa (European Association Of 
Lawyers For Democracy &World Human 
Rights/ELDH), Federasyonê Baroyan ê Ewropa 
(Federation Des Barreaux D’Europe/FBE), Rêx‐
istina Çimdarîya Heqanê Merdiman (Human 
Rights Watch/HRW), Federasyonê Heqanê 
Merdiman ê Mîyanneteweyî (International Fed‐
eration For Human Rights/FIDH), Komeleya 
Huqûqnasan ê Demokratîkan a Mîyanneteweyîye 
(International Association Of Democratic 
Lawyers/IADL), Servîsê Heqanê Merdiman o 
Mîyanneteweyî (İnternational Service For Human 
Rights/İSHR), avûkatê Seba Avûkatan (Lawyers 
For Lawyers), Projeyê Destekê Heqanê Merdi‐
man ê Tirkîya (Turkey Human Rights Litigation 
Support project), Rêxistina Vera Îşkenceyî ya 
Dinya (World Organisation Against 
Torture/OMCT), Avûkatê Demokratîkî yê Ewropa 
(European Democratic Lawyers/ADL‐EDL)'' 

Avûkatan muracatê xo de waşt ke peynîya 
rewşa bêmerdimîye ya Îmraliyî bêra ardene. 

Avûkatan tewr peynî 8 serran da dima 2‐22ê 
gulane, 12‐18ê hezîrane û 7ê tebaxa 2019î de 
muwekîlê xo reyde pêvînayîş kerdbi. Cewab 
nêdîyeno muracatê pêvînayîşan.Pêvînayîşê tele‐
fonî yê Rayberê Şarê Kurdî ke 25ê adare de birayê 
xo Mehmet Ocalanî reyde kerd nêmcet mendbi. 
Hela ke înan qisey kerdêne telefon bîryabi. Nê 
pêvînayîşî ra nata Ocalanî ra xeberêke nêameye 
girewtene. STENBOL 

Wa peynîya rewşa 
bêmerdimîye bêra ardene

Kokê nameyê Kurdîstanê Surî ser o wesîqeyî

Rûsya de serra 1917î de 25ê Teşrîna 
Verêne de şorişê bolşevîkan ame mey‐
dan. Sayeyê nê şorişî sarê ke herdê 
Rûsya de ciwîyêne heqa dîyarkerdisê 
ameyoxê xo girewte. O wext Rûsya de 
da‐di sey etnîsîteyî estbî. Mîyanê nê 
etnîsîteyan de bêgûman kurdî kî estbî. 
Ê zafî vaşûrê Qafqasya de mendêne. 
Mîsal Azerbaycan, Armenîstan û 
Gurcistan de vila bîbî. Goreyê hûmari‐
tisê nifusê serra 1926î Juyîya Ko‐
maranê Sovyetan ê Sosyalîstan de 
(JKSS) da hewtay (69.184) kurdî estbî. 
Zafîya kurdan rojawanê Azerbaycanî 
de ciwîyayêne.  

Îdareyê Moskova rojawanê Azer‐
baycanî de seba kurdan waştêne ke ju 
otonomî tesîs bikero. Goreyê tayê 
çimeyan serekê bolşevîkan V. Î. Lenînî 
no otonomî sey mintiqayê tamponî 
xeyal kerdêne. Berpirsîyarîya viraştisê 
otonomîyê kurdan destê komîserîya 
saran de bî. Î. V. Stalînî no taw 
komîserîya saran îdare kerdêne. Coka 
ey prosesê otonomîyê kurdan 
rasterast teqîp kerdêne. 16ê Temmuza 
1923î de Komîteyê Tetbîqkerdişê 
Partîya Komunîst a Azerbaycanîyê ke 
binê serekîya S. M. Kîrovî de bî, qer‐
arêk girewt û Kurdîstano Sur îlan kerd. 
No otonomîyo ke payîtextê xo Laçîn bî, 
girêdayeyê Komara Sovyetê Sosyalîstê 

Azerbaycanî bî. Kurdîstano Sur heta 
serra 1929î wes mendîbî.  

Ez nê nuşteyê xo de derheqê 
nameyê otonomî de tayê wesîqeyan 
par bikerî. Goreyê melumatê cigeray‐
oxî Hejarê Şamîlî nameyê Kurdîstanî 
sifte kongreyê Iîya Sovyetanê Azerbay‐
canî (6ê Gulana 1921î) de ame xebit‐
nayene. Cengîz Yildirim, hetê Kûbatli ra 
ju wezîro kurd, nê kongreyî de ca 
qirewtîbî. Wezîrî, Kurdîstan sey min‐
tiqayê vêsanîye pêşnîyaz kerd. Ma 
zanîme ke no wext herdê Kurdîstanî de 

vesanîya girse estbî. Nê kongreyî ra 
dima Komîteyê Tetbîqkerdişê Partîya 
Komunîst a Azerbaycanî kurdan rê 
ardim qebûl kerd û awankerdisê Kur‐
dîstanî ser o fikro pozîtîf beyan kerd.  

Nê kongreyî ra tepîya projeyê Kur‐
dîstanî zaf ame qisey kerdene. No wext 
komîserîya saran rojnameyêko bi 
nameyê “Jîzn Natsîonalnostî (Cuya 
Saran)” çap kerdêne. Nê rojnameyî de 
kontekstê Kurdîstanî de ju xebera 
balkêşe çap bîbî. Goreyê na xebere 
kurdê rayonê Kotûrlînî sonê ju mîtîng û 

dima Komîteyê Tetbîqkerdişê Partîya 
Komunîst a Azerbaycanî rê telgrafê 
nîyanênî ancenê: “Ma mîtîng de cayê 
xo girewt û pêşkêşîya rayirhevalî 
Belûbekovî gos na ser. Nameyê 
pêşkêşîya ey ‘Derheqê Kurdîstanê Surî 
û rewşa nikayin’ bî. Na pêşkêşîye ra 
dima ma no qerar da: ‘Ma kurdî azad 
îme û tebîî nêzdîyê îqtîdarê Sovyetkî 
der îme. Ma zencîranê xo erzenîme û 
destanê xo radanîme bira Azerbaycanî.  
Ma artêşa sure rê veng danîme û es‐
paranê xo kenîme mîyanê artêşa sure. 

Ê do na artêşe ra qet cîya mebê’.” No 
telgraf hetê orîjînê çekuya “Kurdîstano 
Sur” zaf muhîm o.  

Babetê Kurdîstanê Surî mîyanê 
sîyasetkaranê dewleta Sovyetkî de kî 
amêne qiseykerdene. Serekê heyetê 
wezîranê Azerbaycanî Nerîman Nerî‐
manovî 14ê Teşrîna Peyên a 1921î de 
Lenînî rê ju telgraf rusnaybî. Nê telgrafî 
de seba awanbîyayîsê bankaya 
dewleta Azerbaycanî Lenîn xeberdar 
kerdîbî. Nerîmanovî vato ke 40 mîlyon 
rubleyî sey ardim şîyê kesanê vêsanan 
ê mintiqayê Volga û Kurdîstanî. No 
ardim seba paştîdayîsê proleterkî şîbî. 
Lenînî cewabê xo de, oyo ke Nerî‐
manovî rê hîre rojî tepîya rusna, ci rê 
sipas kerd û no ardim sey îşaretê 
amadebîyayîsê fetelîyayîs o ke binê 
beyraqa enternasyonalê surî de beno, 
say kerd.  

Kurdîstano Sur ziwanê Azerbaycanî 
de sey “Qızıl Kürdüstan” amêne 
zanayene.  Raver no otonomî rayonanê 
Kelbecer, Laçîn û Kûbatli ra ameybî vi‐
raştene. Dima Zengîlan û tayê min‐
tiqayê Cebraîlî kewtê mîyanê 
Kurdîstanê Surî. Çi heyf ke estbîyayîsê 
otonomîyê kurdanê Juyîya Sovyetan 
(JS) semedê xeletîyanê îdareyê 
Moskova qedîyaybî. Hetêk ra Komara 
Tirkîya hetêkê bînî ra îdareyê Azerbay‐
canî û Armenîstanî Moskova ser o tesîr 
kerd. Înan mêrasê Lenînî girewt binê 
linganê xo. Nê kontekstî de komunîsto 
Alman Frîedrîch Engels wina nuseno: 
“Şartê bingeyî yê averşîyayîsê azadî 
koledarîya neteweyîye ra xeleşîyayîs o.”

Se serran o kamî, herre û kulturê 
kurdan polîtîkaya înkarkerdiş û red‐
kerdişî reyde rî bi rî yê. Na polîtîka 
demê Îtihakî Terakkîye ra nata 
dewam kena. Her çiqas ke kurdî bi 
bedêlanê giranan bêrî na roje zî bê‐
tahammulî û qebulnêkerdişê Kurdîs‐
tanî hema zî dewam keno. No bîyo 
sey alerjîya vera kurdan ê dewlete 
ke no çend hewteyo munaqaşayê 
kurd û Kurdîstanî rojeve ra 
nêkewenê war. 

Her çend ke nameyê Kurdîstanî 
bi belgeyanê tarîxî ê se serran vere 
cû de bibo zî, Sêrt de esnafo ke 
Sereka Pêroyî ya ÎYÎ Partî Meral 
Akşenere rê vat ‘Tîya Kurdîstan o’ 
ameybî destbendkerdene. Sewbîna 
wextê zîyaretê Serekê Partîya 
Vurîyayîşî ya Tirkîya (TDP) Musatafa 
Sarigulî ê Wanî de esnaf Haci Tunçî 
seba ke vat ‘Tîya Kurdîstan o’ ame 
destbendkerdene, akademîsyenê 
Unîversîteya Firatî ya Xarpêtî Hîfzul‐
lah Kutum seba ke serê hesabê xo 
yê medayaya dîjîtale de parekerdişê 
‘Bicuyo Kurdîstan’ pare kerd gure ra 
ameybî eştene û ameybî destbend‐
kerdene, hunermend Veysî Ermîşî 
seba ke deyîrêke ci de nameyê Kur‐
dîstanî vîyartêne ameybî destbend‐
kerdene û dadgeh 6 serrî û 20 rojan 
ceza ci rê birna. 

Serkêşê awankarê PKKyî ra 
Kemal Pîrî gama ke wendekarê 
Unîversîteya Anqara bî, Rayîrberê 
PKKyî Abdullah Ocalanî şinasneno û 
tewrê rêxistine beno. Kemal Pîr bi 
nameyê ‘Laz Kemal’ yeno şinasnayîş 
ke Gumuşhane ra yo. Kemal Pîr 
muhakemekerdişê 26ê gulana 1981î 
de wina vano: “Ez bawer kena ke na 
mehkema, mehkemeyêka tarîxî ya. 
Yanî mehkemeyêka asan nîya. Wetê 

huqûqî, wayîrê muhîmîyêka tarîxî 
ya. Ez wazena heqîqet eşkera bibo. 
Yanî ez wazena raştî şexsê mi de 
eşkera bibo.” 

Pîr mehkema de dîyar keno ke o 
ferdê keyeyêko feqîr o û tedaya 
sîstemê kapîtalîst ê Tirkîya ke vera 
şarî de yeno kerdene, nêseyyewbî‐
nanî, kedwerdişê sîstemî û tedaya 
dewlete ê vera şorişgeran ano 
ziwan ser.  

Beşêk qiseykerdişê Pîrî ê 
mehkema wina yo: “Xerîteya sîyasî 
ya Rojhelato Mîyanenî, xerîteya 
sîyasî hetê burjuvayê ortax ê em‐
peryalîstan, komprador û feodalan 
ra ameya xêzkerdiş. Ez qebul 
nêkena. Ez ehlê xerîteyêka 
winasîya ke bi îradeya şarî bêra 
xêzkerdiş. Heta ke ez nêameya 
unîversîte hayîya mi kurdan ra çinî 
bî. Mi sey kesêko ke seba çareserk‐
erdişê problemê Tirkîya têkoşîn 
dano, waşt ke kurdan û Kurdîstanî 
nas bikera. Ez heqîqeta Kurdîstanî 
ke hema zî polîtîkaya înkarkerdişî 

reyde rî bi rî ya pawena.” 
Dîyalogê mabenê Kemal Pîr û 

dadgerê mehkema albay Emrullah 
Kayayî zî wina yo: “ 

Emrullah Kaya: Ti bi vatişê Kur‐
dîstanî çi qest kenî? 

Kemal Pîr: Ez do bida fehmk‐
erdiş. Pêameyîşê sînorê neteweyêk 
bi raşteyê ziwan mumkun o. Hetê 
zanistî de zî no wina yo. Ewropa de 
awankerdişê dewletêk bi no hawa 
pê yeno. La seba ke nika pêroyê 
dinya de emperyalîzm esto û 
nêseyyewbînanî esto, sînorê netew‐
dewletan zî seyyewbînan o. Yanî 
sînorê sîyasî bi hawayêko nêseyye‐

bînan ameyî xêzkerdene. Eke ma 
gamêka asayî de biewnî, sînorê we‐
latêk bi raşteyê ziwanê ci esas yeno 
girewtene. Raşteyo ke tede ziwanê 
ci vila bîyo, o beno welatê ci. La 
sînorê sîyasî cîya yî. Eke dewlete, 
dewletêka dagirkerd biba o wext 
beno ke sînorê aye hîna hîra bibî. 
Tirk kurdan nêeciqnenê, yanî hêzo 
ke Kurdîstan de serdest o, burjuvaya 
tirkan o, şarê tirk nîyo. Kurdîstan de 
tu menfeatê şarê tirk û kedkarê tirkî 
çinî yo.” 

Dadger: Mi persêk to rê pers 
kerd. Mi vat ‘Ti bi vatişê Kurdîstanî çi 
qest kenî?’ To vat ‘Bi ziwan’. No 
ziwan kam ca de yeno qiseykerdiş. 

Kemal Pîr: Raşteyê vilabîyayîşê 
ziwanê kurdî qethî yê Kurdîstanî yo. 

Dadger: No ca kam ca yo? 
Kemal Pîr: No ca Dîlokî gêno 

mîyanê xo, Mereşî gêno mîyanê xo 
û qismêk ê Sêwasî û ewja ra heta 
Erzirom û qismêk Qersî şono. 
Raşteyê vilabîyayîşê no ziwanî no ca 
yo. Bi hawayêko xozayî..." AMED 

Pîr 40 serrî verê cû cewabê persê ‘Kurdîstan kam ca de yo?’ da

Dr. Îsmet 
Konak

Me dîsa ji we re çend tiştanok ango ma‐
mikên xweş amade kirine. Her wiha em 
dixwazin hûn ji kerema xwe tiştên li ba 
xwe binivîsin û ji me re rêkin E‐maila roj‐
nameyê da ku em wan jî biweşînin.  

1‐Ez diçim ew jî diçe 
Ez disekinim ew hê jî diçe 
Gelo ew çi ye? 
 
2‐Tiştek min heye  
Mamê mino  
Ez ji serî dikim dirêj dibe 
Ez ji rex dikim pehn dibe 
Kî dizane ew çi ye? 
 
Çavkanî: Mamikên Botanê 
Berhevkar: Rênas Xendekî û Dildar Botî

XAÇEPIRS

JI JOR BER BI JÊR  
 
1. Dost, heskirî, hevalbend 
2. Şop, elamet  
3. Ala, bayreq 
4. Rojeke hefteyê 
5. Gelekî xiristiyan ê li Kurdistanê dijî  
7. Navê kulîlkekê ku M. Şêxo stran li ser  
gotiye 8. Amûreke mûzîkê 
10. Zanîn 
11. Dengvedan 
13. Dengî, daxuyanî  
14. Gelekî resen ê Mezopotamyayê  
16. Navçeya Pirsûsê ye û navê wê yê kevin e 
19. Ne bejî  
20. Kar û Xebat   
21. Yan, wekî din 
23. Jina ku hevjînê wê dimire, her wiha navê 
darekê ye   
 

JI ÇEPÊ BER BI RASTÊ  
 
1. An, wekî din 3. Çemekî navdar û gelekî dirêj ê Misrê 5. Dadwer  
6. Xemla ku bi serê hespan û xurçika wan vedikin 7. Hejmarek  
9. Alava ku berê li serê banên axî digerandin, ji bo dilopan neke  
12. Murîdê şêx 14. Cinavkeke pir hejmar 15. Nivîs û berhemên ku navên zanîn yê kê ne  
17. Noteyeke mûzîkê 18. Bersiva neyênî 22. Navekî jinan, ku pesnê guliyan tê de heye 

Qerf û Henek
xwebûn

Kuro lawo min berde ez bipeyvim... Hey dîno ma TL 

bikeve xema min e, dolarê min bêtir bi qîmet dibin...

Tiştanok (mamik)

Bersivên me ev in:

1‐ Rê 2‐ Coga avê

Bersiva hefteya borî

Carekê Xanê nexweş dikeve û 
dikeve nexweşxaneyê. Jinên 
taxê xwe didin ser hev û dibêjin 
ka em biçin serdana Xanê. Ji bo 
wê jî diçin bi xwediyê dolmîşê re 
diaxifin. Xwediyê dolmêşê di‐
bêje hûn neh in lê ez 100 lîre 
dixwazim divê hûn yeke din jî 
peyda bikin ji bo 100 ê min 
temam bibe. Hê vê nîqaşê bi 
hevre dikin şifêr dibêje wa xa‐
tiya Letîfe jî hat em li hêviya wê 
bisekinin rêwiyên me temam 
dibin. Jinên taxê ji şifêr re dibê‐
jin kurê lawo ji bilî tiştên xirab ji 
wê nehsa Leto nayên. Dev ji 
Leto berde, heke li dolmîşê 
siwar bibe wê belayek were 

serê me.  Şifêr dibêje ev çi xu‐
rafe ne, îca nehs û mehs, wele 
ez ê li hêviya wê bimînim. Letîfe 
tê ber derî, ajokar deriyê dol‐
mîşê jê re vedike. Letife ji devê 
derî dibêje jinikno werin dak‐
evin nema hewce dike em herin 
serdana Xanê. Xanê ji nexweş‐
xanê derxistine û anîne malê. 
De werin dakevin. Yek ji wan 
jinan ji şifêr re dibêje de bixwe 
ha, de îca vikî vala here. Te çavê 
xwe berda birinca Leto tu ji sa‐
varê jî bê par ma.  Ewqasî me 
got li hêviya Leto nemîne te got 
na gerek ez 100 ê xwe temam 
bikim. De temam bike.  

Hesen Hemkê 

Diya belayê

Hek û pekên 
teknolojiyê

Dildarê Amedê

Di hemû pêvajoyên pêşketina teknolo‐
jiyê de mirov hinekî şaş û metel dimîne. 
Berê jî li gorî dema xwe hin tişt hebûn lê 
ne wekî niha pêşketinên rojane hebûn.  

Mînaka herî balkêş a hatina elektrîkê 
bû. Bi hatina wê re gelek serpêhatiyên 
ecêb bi serê mirovan dihatin. Wekî 
mînak dema ku nû elektrîk anîbûn gun‐
dekî pîrekî gotina mala wan ava be cihê 
şûjina min jî çêkirine. Pîrê şûjina xwe di‐
rêjî pirîza elektrîkê kiribû û elektrîkê ew 
zeft kiribû, pepûkê xêr ji elektrîkê nedît 
û koça dawî kir.  

Di wê demê de pêkeniyek din jî 
hebû dema mêvanên gundiyan dihatin ji 
wan re digotin ma em limba xwe û per‐
waneyê ji we re vekin an em çayekê 
bidin we. Vêxistina perwaneya bayê jî 
wekî ikramekê dihesibandin.  

Dema ku nû televizyon jî hatibû he‐
rêma me em hîna zarok bûn û di mihelê 
de televizyona 2‐3 malan hebû.  

Wê demê filmekî bi navê terezan 
hebû. Em zarokên taxê hema bêje tev, 
di seata destpêkirina rêzefilmê terezan 
de, em diçûn mala Salihê Pîrê.  Ber de‐
riyê wan ê hewşê tijî sol û şemikên zaro‐
kan dibûn lê bi destpêka rêzefilm re his 
û deng nema ji kesekî dihat heta ku film 
xelas dibû, dîsa wîzewîz bi me diket û 
hundir di nava çend kêliyan de dibû wek 
kewara mêşên hingiv. Lê piştî demekê 
êdî televizyon ket mala her kesî.  

Niha êdî rewş aloztir bûye û pêş‐
ketin wiha bi lez û li pey hev çêdibin 
ku mirov nema di ber wan re digihê.  
Wekî mînak telefonên destan û pêş‐
ketinên di warê teklonojiyê de roj bi 
roj tên guhertin.  

Jixwe dema ku telefonên destan 
nû hatibûn herêmê îca her yekî di ci‐
vatê de datanî ber xwe, çawa ku berê 
xelkê pesnê markeya demançeyên 
xwe didan îca jî pesnê markeyên tele‐
fonên xwe didan.  

Îca merivekî me bi navê Feysel 
hebû. Her demekê telefoneke nû di‐
kirî û dihat îca di nava civatê de 
dengê zîlên telefona xwe nîşanî me 
dida. Yek bi yek zîl diguhertin , çîîî, çîr‐
çîr çîr, ding ding ding ….çi zîlên di te‐
lefonê de hebûn yeko yeko bi me 
dida guhdarî kirin û civat tev bi dengê 
zîlê telefona Feyselo derbas dibû.  

Dema ku pêşî ew berguhkên tele‐
fonan derketibûn, haya min ji wan 
tune bû. Berê yên bi kablo hebûn ew 
zêde kêm dihatin xuyakirin, niha mî‐
ratê berguhkên bluetooth ên telefona 
derketine. 

Dema ku nû derketibûn di kolanê 
de ku xelk bi telefonê diaxivîn  ji min 
werî ku xelk bi xwe re diaxivin. Min di 
dilê xwe de digot: Xelk tev dîn bûne, 
bi xwe re dipeyvin. 

Îca wê roja bû behsa vê meslê, he‐
valekî din jî got çîroka min ji ya te hê 
xerabtir bû. Camêr dest bi çîroka xwe 
kir û wiha got: Ez carekê li otobusê 
siwar bûn, keçeke delal jî hat li kêleka 
min rûnişt piştî kêlîkekê got tu çawayî 
başî. Min jî bi matmayîn û fedî got ez 
başim el hemdila.  

Gava min wiha got hema min dît ke‐
çikê tiştek wek pişkokekê ji guhê xwe 
derxist û şanî min da. Bê ku bipeyve 
wekî ji min re bêje kuro ma ez ji te re di‐
bêjin tu çawayî, ez bi telefonê dipeyvim.   

Min jî hema destê xwe avêt bêrîka 
xwe û min tizbiya xwe ya kehreban der‐
xist. Min libê tizbiyê kişandin û pê re got 
el hemdila , el hemdila,  el hemdila, wekî 
ez jî jê re bêjim;  ma min ji te re gotiye el 
hemdila ez tizbiya xwe dikişînim. 

Şûjin

Çand û Huner
xwebûn

Mihrîcana Şanoyê ya bi navê ‘Arînê Bisk 
û Zulfên Aştiyê ye’ li Kobanê li Navenda 
Çand û Hunerê ya Baqî Xido heft rojan 
berdewam kir lîstika xwe ya dawiyê di 
27’ê mijdarê de pêşkêş kir. 

Di roja 5'an de bi amadebûna girse‐
yeke mezin  şanoya "Rakirina Striyan" 
ya endamên Navenda Çand û Hunerê 
ya Minbicê hate pêşandan. Şano balê 
dikişîne ser berxwedana li hemberî tun‐
diyê û belavkirina hezkirin û aştiyê. 
Şano ji hêla şanohezan ve bi baldarî hat 
temaşekirin. 

Endamên koma şanoyê diyar kirin 
ku bi rêya vê şanoyê dixwazin balê bik‐
şînin ser girîngiya aştiyê. Lîstikvanê şa‐
noyê Elî Betran der barê mijarê de axivî 
û wiha got: “Bi tevlibûna me ya vê mih‐
rîcanê, em hewl didin ku peymana aş‐
tiyê bigihînin beşdaran û da ku di vê 
yekê de bi ser bikevin. Her wiha em bi 
şanoyê hewl didin ku kîn û nefretan di 
nav civakê de ji holê rakin.” 

Derhênerê şanoyê Şaban El Îdo jî ev 
tişt got: “Şano dermanê birînên me ye. 
Bi rêya şanoya xwe ya îro em hewl 
didin vî dermanî pêşkêşî temaşevanan 
bikin da ku vegerin xwezaya xwe û ji bi‐
rînên xwe re şîfa bibînin. Peyama em di 
vê şanoyê de didin ew e ku bi hezkirin 
belav bibe de ku tundî ji holê rabe û 
aştî bê avakirin.” 

Şanoger Elîsar Berkel têkildarî mih‐
rîcanê ev tişt anî ziman: "Ev mîhrîcan ji 
bo min wekî jin gelek watedar e, ya ku 
moralê min bilind kir û hişt ku başdarî 
mihrîcanê bibin. Çalakiya şehîd Arîn 
Mîrkan ew bû ku ji bo em bi aştî bijîn 
canê xwe feda kir. Arîn Mîrkan pêşenga 
me ye. Peyama min ji hemû jinan re ew 
e ku mîna Arîn Mîrkan bin û bendên 
tirsê bişkînin." KOBANÊ

Li Kobanê  
Mihrîcana şanoyê

Di çarçoveya 25’ê Mijdarê de Kome‐
leya Çand û Huner û Wêje ya Jinan 
(KASED) û Kovara Jineolojiyê li Şanoya 
Bajêr a Amedê pêşengeha wêneyên rû‐
pela yekem a Kovara Jineolojiyê veki‐
rin. Di pêşengehê de hemû hejmarên 
kovarê hatin pêşandan.  

Piştî pêşengehê bi wênesaz Sevînç 
Altan re li ser huner, jin û polîtîkayê go‐
tubêjek pêk hat. Altan di axaftina xwe 
de diyar kir ku huner ji avakirina dîrokê 
ve hertim xwe bi awayekî cuda daye pê‐
şandan û wiha got: “Li gor min pirsgi‐
rêka herî mezin ew e ku qada hunerê ji 
qada polîtîkayê hatiye dûrxistin. Lê belê 
hewceye huner û polîtîka bi herikin nav 
hevûdu. Ji ber ku di destpêka dîrokê de 
bi hevûdu re bûn lê hişmendiya serdest 
ev yek ji hev cuda kir.  Têgeha ‘hunerê’ 
di sedsala 18’emîn de dikeve ser zima‐
nan. Her çû huner xistin wek qadeke 
‘pîroz’. Lê huner ne tişteke ku mirov 
pîroz nîşan bide, huner divê civakî be û 
li kûçeyan be. Divê huner tenê wek ens‐
trûmanekî neyê bikaranîn.” 

 
‘Bîr tişteke bêdawî ye’ 
Sevînç Altan di berdewama 

axaftina xwe de bal kişand ser 
pêşengeha Ahmet Gûneştekîn jî û 
wiha axivî: “Ez beriya vê çûm 
pêşengeha Ahmet Guneştekîn. Ahmet 
Guneştekîn dibêje ev pêşengeh bîra 
civakî nîşan dide. Gava min pêşengehê 
temaşe kir, mebesta wî ya ji bîra civakî 
baştir fêm kir. Bîr ne wekî pêşengeha 
Ahmet Guneştekîn e. Li ser bîrê divê 

xêzên civakê hebe û ji ber ku bîr tiştek 
bêdawî ye. Lê em di pêşengeha 
Guneştekîn de mirov peyama ‘ev 
bûyer derbasbûne çûne!’ dibîne lê ev 
bîr ne tişteke wisaye ku derbas bibe û 
bi dawî bibe. Tim didome.” 

 
Çalakiyeke rengîn 
Altan diyar kir ku hunera Ahmet 

Guneştekîn ji gelek aliyan ve hunereke 
bi hişmendiya mêrane ye û wiha do‐
mand: “Guneştekîn bixwe jî wek ‘mê‐
rekî ji mêran’ e û di berhemên wî de jî 
ev nêzîkatiya mêrperest derdikeve 
holê. Ji berheman heta terz û cihê pê‐
şengehên wî bixwe jî piroleyek tê de 
heye. Ev jî aliyê mêrane ye û hêza ku ji 

dewletê digire ye. Bîra civakî mixabin di 
roja me ya îro de di destê desthîlatda‐
riyê ve tê desteserkirin. Gava ciwanan li 
dijî pêşengehê çalakiyek pêk anîn wekî 

tundiyekê hate pênasekirin. Lê belê li 
gorî min çalakiyek bi rengîn bû.” 

 Piştî axaftina Sevînç, bername bi 
pirs û bersivan bi dawî bû. 

Pêşengeha Kovara Jineolojiyê
Navenda Nûçeyan Li Amedê pêşengeha wêneyên rûpela yekem a Kovara Jineolojiyê hat vekirin. Wênesaz Sevînç 

Altan diyar kir ku pirsgirêka mezin ew e ku qada hunerê ji qada polîtîkayê hatiye dûrxistin

Jin, hêza jiyana azad ji dîroka têkoşîn û berxwedana  jinan 
digire û vê hêzê didomînin. Jin dê li dijî hişmendiya 

baviksalarî ya li dijî jiyana jinan, tundiya fizîkî û derûnî ku 
li ser bedena wan tê ferzkirin têbikoşin. Dê tu carî li dijî vê 
tundiyê serî netewînin. Bi minasebeta 25’ê Mijdarê Roja 
Têkoşîna Navneteweyî Ya Li Dijî Tundiya Li Ser Jinan, em 

careke din dibêjin êdî qetilkirina jinan nayê qebûlkirin. Em 
ji hemû jinan re siberoja wekhev û azad dixwazin.

Şaredariya Çinarê û Meclisa Şaredariyê

25’ê Mijdarê Roja Têkoşîna Li Dijî Tundiyê

Ji bo abonetiyê

Di dîroka kurdan de yek ji şaristaniyên 
sereke şaristaniya Huriyan e.  Çand û zi‐
manê huriyan bi hezar salan li ser qe‐
bîle, eşîr û şaristaniyên Kurdistanê 
bandor kiriye. Ew qas bandor kiriye ku 
birêz Abdullah Ocalan di paraznameyên 
xwe de dema behsa huriyan dike di‐
beje: “Mirov dikare demên navbera B.Z 
6000’î heya dema medan wekî ser‐
dema huriyan bi nav bike.” Hurî li ser 
çanda Tel Xelef mezin dibin û belav 
dibin. Ango mirov dikare bibêje ku 
çanda Tel Xelef di avabûna huriyan de 
çanda sereke ye. Di heman demê de ci‐
vaka ku çanda Tel Xelef belav kir jî ci‐
vaka huriyan bû. Her duyan jî li ser hev 
bandor kirine.  

Demek dirêj li ser orjîna gelê kurd 
nirxandin hatin kirin. Ji gelek aliyan ve 
kurd wekî civak û neteweyek resen ne‐
dihat qebûlkirin. Derdorên ku qebûl di‐
kirin jî li gorî mantalîteya xwe qebûl 
dikirin. Lê di demên dawî de her ku di 
encama lêkolînên li Kurdistanê hatin 
kirin û geşedanên nû derketin holê, dî‐
rokzan û arkeologan berê xwe dan Kur‐
distanê û hatin dest bi lêkolînan kirin. 
Bes vê carê jî hewldanên dîrokzanan ên 
ku van geşedanan li gorî xwe dinirxînin 
pêş ketin. Çawa ku di destpêka komara 
Tirkiyeyê de şaristaniyên wekî Sumer û 
Hîtît wekî ku şaristaniyên tirk bin dihate 
diyarkirin, dîroka fermî kete nav hewl‐
danên ku hemû geşedanan ji xwe re 
bike bingeh. Lewma dema mirov li ser 
huriyan lêkolîn dike, dibîne ku hin der‐
dor wan wekî şaristaniyeke tirk didin 
nasîn. Di destpêkê de hebûna wan ne‐
dihat pejirandin. Dema hat fêmkirin ku 
heqîqet nayê veşartin vê carê ketin nav 
hewldanên berovajîkirina heqîqetê.  

 
Hûrî pêşengên kurdan in 
Malpereke bi navê ‘yenîdenergene‐

kon’ cih dide makaleyeke ku ji aliyê 
Ekrem Memîş ve hatiye nivisandin. Ev 
kes qaşo profesor e. Der barê huriyan 
de gelek agahî dide. Cihê avabûna wan 
heta ku cihê lê belav bûne hema bêje 
tevî bi rêkûpêk vedibêje. Lê dibêje ku 
zimanê huriyan dişibe zimanê pêş‐asya‐
yiyan. Ji ber ku zimanê tirkan jî yek ji zi‐
manê pêş‐asyayî ye hurî pêşengên 
tirkan in. Ev gotar ji bilî ku huriyan wekî 
tirk bide nîşandan gotareke baş e. Lê 
mixabin netewperestî û dîroka fermî li 
xwe danaynin ku bêje hurî pêşengên 
kurdan in. Dema wisa bibêjin dîroka 
kurdan diçe beriya dîroka tirkan û ev 
rastî jî xeta wan a sor e ku ‘nayê qebûl‐
kirin’. Yanî dîrok ne li gorî rastiyê li gorî 
hestên netewperestî tê nivîsandin.   

Di malpereke din a bi navê ‘turktari‐
him’ de wiha dibêje: “Bi dahûrandinên 
metnên hurî yên li Bogazkoy û Ûgarît 
derket holê ku hurî ne bi zimanên se‐
mîtîk û ne jî Hînt‐Ewropa diaxivîn. Her 
wekî elam, gutî û subariyan dewsên dî‐
roka tirkan li ser wan xuya dikin.” Di 
berdewamiya gotarê de tê gotin ku 
çanda huriyan ji gelek hêlan ve dişibe 
ya tirkan. Her wiha di heman gotarê de 
tîne ziman ku destpêka zimanê huriyan 
diçe B.Z. 5000’î. Yanî mirov di vir de di‐
kare wiha pirs bike. Gelo di B.Z. 5000’î 
de rewşa Asyaya Navîn çi bû? Ji hêla ci‐
vakê ve di çi astê de bûn? Bi qasî ku dî‐
rokzanî dibêje wê demê li Asyaya Navîn 
hêj nû serdema neolîtîkê dest pê dikir? 
Wê demê çawa çêdibe ku hurî ji Asyaya 
Navîn bi çandeke ewqas pêşketî hatin 
Mezopotamya û Kurdistanê? Netewpe‐
restî û armanca sazkirina dîrokeke 

çêker mirov wisa dixe rewşeke kambax. 
Yanî nabêje ji ber ku hin beşê çanda tir‐
kan dişibin huriyan dibe ku tirk ji çanda 
huriyan bandor bûbûn. Dibêje ew pê‐
şengên tirkan in. Lê tirk bi awayê fîzîkî 
cara ewil bi îslamiyetê re hatine Mezo‐
potamya. Lê hurî B.Z. di 1650’î de bûne 
şaristaniyeke xurt û heta qefkasan ban‐
dor kirine. Ji Sûriyeyê bigire heya Derya 
Reş ji Derya Spî bigire heya Zagrosan li 
qadeke berfireh hakimiyet kirine.  Ev 
her du gotarên ku ez behsa wan dikim 
bi xwe jî vê rastiyê qebûl dikin. Lê qebûl 
nakin ku ew pêşengên kurdan bin. 

 
Lêkolîna li ser ziman 
Niha em werin ser rastiya huriyan. 

Lêkolînên ku li ser ziman û erdnîgariya 
huriyan hatine kirin nîşan didin ku ew 
pêşengên kurdan in. Zimanzanên ku li 
ser tabletên bi zimanê hurî hatine nivî‐
sandin diyar kirine ku ev ziman ergatîf û 
aglunatîv e. Ango zimanekî tewangbar û 
paşqertafî ye. Zimanzanan ji ber ku 
kurdî nexistine hesab û têkiliya hurî û 
kurdî lêkolîn nekirine gotine ku têkiliya 
hurî û tu zimanan tune ye. Lê rastiya 
kurdî tu carî nikare were wendakirin. Ev 
taybetiyên ku ji bo hurî têne gotin di 
heman demê de taybetiyên kurdî ne. 
Kurdî jî zimanekî ergatîvî û aglunatîvî ye. 
Alî Hesen Huseyn (lêkolîner  û nivîskarê 
dîroka Kurdistanê) li ser vê mijarê lêko‐
lîn kiriye û têkiliya kurdî‐hurî raxistiye 
ber çavan. Peyvên di tableteke hurî de 
yek bi yek girtine dest û şibandina wan 
a kurdî derxistiye holê. 

Mirov dikare van mînakan zêde 
bike. Êdî gumana têkiliya hurî û kurdan 
nemaye. Mijara mirov li ser lêkolîn 
bike rist û giringiya huriyan a di dîrokê 
de ye.  

 
Ziman û çand a Huriyan e  
Hurî tevahiya navê qewmên li Kur‐

distanê bû. Ev nav ji aliyê qewm û 
desthilatên derdorê ve li wan hatibû 
kirin. Hurî B.Z. 5000 heta B.Z. 1650’î. bi 
awayekî qebîle û eşîr tevdigeriyan. 
Hem çavkaniyên Babîl hem jî yên Akad‐
Asur behsa huriyan dikin. Ev şaristanî 
bi piranî behsa şer û seferên ku di nav‐
bera wan û huriyan de hatine kirin 
dikin. Lê di salên 1650’î de (B.Z) hurî 
êdî wekî şaristaniyekê tevdigerin. Ji 
derdora Edeneyê heya Meletiyê gelek 
dewletan ava dikin. Lewma mirov di‐
kare şaristaniya huriyan wekî konfede‐
rasyona dewletan jî binirxîne. Ango 
dewleteke navendî tune ye. Lê ziman, 
çand û baweriya van dewletan a huri‐
yan e. Di lêkolînên ku hatine kirin de li 
gelek cihan tabletên bi zimanê hurî ha‐
tine dîtin. Yek ji van cihan ‘Kultepe’ ya 
girêdayî bajarê Qeyserî ye. Li vir bi 

sedan tablet hatine dîtin. Her wiha ci‐
hekî din jî derdora Edeneyê ye. Di 
dema huriyan de li vir dewleteke bi 
navê Kîzwattna hebû. Jixwe dema em li 
dîrokê dinêrin dibînin ku peymana di 
navbera hîtît û misiriyan de ya bi navê 
Kadeş li ser navê Puduhepa hatiye nî‐
şankirin. Li ser vê peymanê mohra Pu‐
duhepa heye. Puduhepa hevjîna 
keyayê hîtîtiyan e. Li ser mohrê dini‐
vîse ‘prensesa Kîzwatna Puduhepa’.  
Ango piştî Hurî hildiweşin jî ev dewleta 
huriyan hebûna xwe didomîne.  

 
Xwedayê mezin:Teşûb  
Baweriya huriyan jî li ser dîrokê 

bandorek mezin kiriye. Di mîtolojiya 
huriyan de dozdeh xweda hebûn û 
xwedayê herî mezin jî Teşûb bû. Navê 

Teşûb ji peyvên ‘teş’ û ‘ba’ pêk tên. 
‘Teş’ dibe ku ji peyvên wekî ‘tîj’ ‘tuj’ 
‘tuş’ an jî ‘teşî’ qulîbî be. Ev peyv jî di 
kurdiya îroyîn de jî têne bikaranîn. Dîsa 
rayeka ‘ba’ jixwe heman peyva ku di zi‐
manê rojane de tê bikaranîn. Teşûb 
xwedayê firtoneyê bû. Peyvên tîj û ba jî 
mirov dikare wekî ‘bayê tuj’ ango bayê 
tund ku tê wateya firtone şîrove bike. 
Teşûb bi sembola ga dihate nîşandan. 
Ga sewalê wî yê pîroz bû. Her wiha di 
mohrên gilover ên mîtaniyan de jî gelek 
caran hatiye resimkirin. Di mohran de 
gelek cure alav di destê wî de xuya 
dikin. Bivir, tîr, kevan, rim, şûr hinek ji 
van alavan in. Cil û bergên wî jî li gorî 
hereman dihate guhertin.  

Piştî huriyan Teşûb di heman demê 
de bû xwedayê gelek şaristaniyên din. 

Teşûb xwedayê sereke yê panteona hi‐
tîtîyan bû. Di panteona hitîtiyan de 
navê hevjîna Teşûb xwedavenda rojê 
Hepat bû. Dîsa xwedayê herî mezin ê 
urartuyan jî Teşûb bû. Her wiha navê 
paytexta Urartuyan Tuşpa jî navê xwe ji 
xwedayê wan digire. Teşûb xwedayê 
firtoneyê ji aliyê hemû qebîle û eşîrên 
Toros‐Zagrosan ve dihate pejirandin.  

Di gelek mohrên gilover ên Mîtani‐
yan de em dîbînin ku bi xweda Teşûb re 
sembolên roj û heyvê jî hatine xetkirin. 
Di hinek mohran de baskên rojê hene. 
Di hinek mohran de jî nîv heyv ê roja ku 
pênc tîrêjên wê hene hatiye xetkirin.  

 
Nîşe: Wêneyên mohran ji pirtûka Ako 

Mihemed Mîrzadeyî ya bi navê ‘Dîroka 
Kurdên Kevnar’ hatine girtin. 

Rastiya dîroka şaristaniya huriyan 
Zinar Ronî

Xwedayê Firtonê Teşûb

Teşûb û xweda Hepat. Li ser rolyefeke ku ji vekolînên li Hattuşayê derketiye.  

